
P R O L O Q

Narkomaniya birbaşa intihar halı olmasa 
da, onun insanları tədricən məhv etdiyi, 

ölümə sürüklədiyi danılmaz bir faktdır. Artıq uzun 
müddətdir ki, narkomaniya müasir cəmiyyətin ən 
çox rastlaşdığı və müzakirə etdiyi problemlərdən 
biridir. Təəssüflə qeyd etməliyəm ki, ağ ölüm ad-
landırılan bu bəlanın qurbanları durmadan artır. 
Kimisi bilərəkdən istifadə edir, kimisi isə aldanaraq.

Bəzi insanlar da var ki, məhz maraq xətrinə edir-
lər. Görəsən, dadı necə olur? Gözəl bir şeydimi, 
deyə düşünürlər. Beyinlərindəki bütün bu suallar 
onları dəli edir və nəticədə istifadəçiyə çevrilirlər. 
Hələ bəzi insanlar da var ki, bu yola dərdləri uc-

batından düşürlər. Düşünürlər ki, əgər narkotik va-
sitələrindən istifadə etsəm, bütün dərdlərimi unu-
dacağam. Bəzi narkotik vasitələri var ki, beyini qu-
rudur, insana xoş enerji verir başlarda. Amma daha 
sonra isə bədəndə bəzi yaralar əmələ gəlir. Qollar 
qaşınmağa başlayır və insanın hər yeri ağrıyır. Hət-
ta bəzən o qədər damarlarını deşirlər ki, damar ta-
pılmır. Getdikcə çox doza vururlar. Az doza onlara 
istədikləri həzzi vermir. Bəzən isə elə olur ki, çox 
dozadan insan dünyasını dəyişə bilir.

Narkomaniyaya qarşı hər birimiz vəzifəmizdən 
asılı olmayaraq mübarizə aparmalıyıq. Polislər öz 
vəzifələrilə, yazıçılar qələmi ilə, vətəndaşlar isə öz 
əməlləri ilə.

Həyatda hər bir addımı düşünərək atmalıyıq. 
Yoxsa qarşıda bizi çox əziyyətlər gözləyər. Bəzən bi-
zim düşünmədən atdığımız addımların, səhvlərin 
çətinliyini övladlarımız çəkməli olurlar. Bu məqam-
da atalar sözü də yerinə düşərdi. “Edər ata-analar, 
çəkər balalar”.

Əziz valideynlər, əgər övladlarınızı çox sevirsi-
nizsə, atdığınız hər addımda onların gələcəyini də 
düşünməlisiniz.

Dəyərli oxucularım, bu kitabda siz bir narkoman 
atanın keçdiyi keşməkeşli həyat hekayəsi ilə tanış 
olacaqsınız.

Bu kitabı yazmaqda başlıca məqsədim insanları 
maarifləndirmək, narkomaniyanın necə fəsadlara 
yol açdığını və təkcə onu istifadə edən kəslər üçün 
yox, onların yaxınları üçün də təhlükə və problem 
yaratdığını göstərməkdir. Siz gedib indi bir narko-
mana sual versəniz ki, həyatından razısan? Nar-
kotik sənə həzz verir? Deyəcək: – Yox. Çox peş
manam.

Qeyd edim ki, bu kitabda qızım Rəna Vüqarlının 
da əziyyəti olmuşdur. Bu kitabı qızımla birlikdə ər-
səyə gətirmişik.

Ümid edirik ki, faydalı kitab olacaq. 

Vüqar  Əmirov,

yazıçı-jurnalist, “Qızıl Qələm” mükafatı laureatı, 

“Mən Azərbaycanlıyam” qəzet və jurnalının 

təsisçisi və baş redaktoru

“Düşməninə ölüm arzula, narkomaniya yox”

I

B aharın əvvəli idi. Bakının bir kəndində 

Asim və Vəli adlı iki narkoman yaşayırdı. 

Asimin 25, Vəlinin isə 28 yaşı var idi. Çox düşüncəli 

və əzgin görünürdülər. Deyəsən, narkotik almağa 

pulları yox idi. Araya böyük sükut çökmüşdü. Bu 

səssizliyi birdən Vəli pozaraq dilləndi:

– Asim, nəsə fikirləşməliyik, brat. Belə olmaz. Ci-

bimizdə bir qəpik belə yoxdur. Hər tərəfimiz ağrı-

yır. Biz o zəhrimarı, nə cür olur olsun, almalıyıq.

Asim dedi:

– Bilirəm, almalıyıq. Amma necə?

Vəli düşüncəli halda dedi:

– Asim, gəl belə edək. Deməli, bu qonşu var ha... 

Səfər. Bilirsən də, çox varlıdır. Evlərini güdək. Evdə 

olmayan vaxt girək evlərinə, qır-qızıllarını oğurla-

yaq. Hə... nə deyirsən? 

Asim çox acıqlı şəkildə cavab verdi:

– Vəli, sən nə danışırsan? Mən o kişinin evində 

çörək kəsmişəm. İndi deyirsən evindən oğurluq 

edim?!

Vəli dedi:

– Yaxşı, onda sən de, brat. Nə edək? Başqa yolu-

muz var ki?

Asim başqa yolları olmadığını görüb razılaşmalı 

oldu və dedi:

– Yaxşı. Razıyam. Artıq evdə də satmağa bir şey 

qalmayıb.

Vəli dedi:

– Bilirəm, Asim, biz tutduğumuz yol yol deyil, 

brat. Biz səhv edirik. Mən də çox peşmanam. Heç 

etmək istəmədiyim şeyləri edirəm. Allah bu yolu 

mənə, bizə öyrədən adamlara lənət eləsin. Allah 

bizə də lənət eləsin. Bizim öz iradəmiz də olma-

dı. Dadı bizə maraqlı gəldi. Daddıq. İstifadə etdik 

və qara günlərimiz bununla da başladı. Bizi gör 

nə günlərə saldı o zəhrimar. Əlimdə bir fürsətim 

olaydı kaş... Kaş ki zamanı geri qaytara biləydim... 

Amma bilirəm ki, bu mümkünsüz bir şeydir.

Asim dedi:

– Əlində imkanın olsaydı zamanı geri qaytarıb 

nə edə bilərdin ki?

Vəli dedi:

– Ən birincisi, o zəhrimardan istifadə etməzdim. 

Başqalarını da öz toruma salmazdım. İkincisi isə 

gənclərə, bu işə yeni qurşananlara, bu işin necə iy-

rənc olmasından danışmaq istərdim. Biz bir səhv et-

dik. Biz uçuruma düşdük cahilliyimiz ucbatından, 

onların düşməsini istəməzdim. Həm də ki, bizə 

belə deməmişdi Şəhriyar. “Alın, istifadə edin, çox 

keflənəcəksiz. Bu sizi çox yaxşı edəcək, sizə enerji 

verəcək, bütün dərdlərinizi unudacaqsız”, demişdi.

Asim də çox kədərli şəkildə başını yellətdi və 

dedi:

– Hə, düz deyirsən. İnan mən də bezmişəm. Bir 

əvvəlki halımıza bax, bir də indiki halımıza. Əvvəl 

hər kəs bizə hörmət edər, hörmətlə yanaşardı. İndi 

isə hər kəs bizə alçaq, səviyyəsiz adam kimi baxır. 

Əslində onları da qınamıram. Düz də edirlər. Biz 

çox böyük səhv etmişik. Əvvəllər hətta imkanımız 

da pis deyildi, işləyirdik. Sən Azərişıqda sahə rəisi 

işləyirdin, mən isə Azərsuda şöbə rəisi. Ta həkim 

müayinəsindən keçənə kimi. Sonra hər şey ortaya 

çıxdı və biz qovulduq. İndi isə bir manata belə həs-

rətik.

Vəli Asimin sözünə əlavə etdi:

– İndi isə istəmədən oğurluq edirik bir zəhrimara 

görə.

Onlar danışdıqdan sonra həmin dedikləri evə gir-

dilər. Evdə heç kəs yox idi. Amma Səfər çox tədbirli 

adam idi. Evdə gizli, balaca kamera quraşdırmışdı 

kitabların içinə. Çox diqqət çəkmirdi kamera da. 

Səfər bu kameranı yenicə alıb quraşdırmışdı. Çün-

ki, bir neçə qonşunun evi qarət olunmuşdu. O da 

tədbirli davranıb kamera aldı ki, birdən onların da 

evinə oğru girər. Qoy oğruları tapmaq asan olsun.

Lev Tolstoy deyirdi: “Mən dünyada iki böyük 

bədbəxtlik tanıyıram: bunlardan biri 

vicdan əzabı, o biri də sağalmayan 

xəstəlik olan narkomaniyadır”

II

Axşam düşdü. Səfər ailəsi ilə birlikdə toy-

dan evlərinə gəldi. İçəri daxil olduqda 

hər yerin dağınıq olduğunu gördü və başa düşdü 

ki, evlərinə oğru girib. Tez gedib kameraya baxdı 

ki, oğruların kim olduğunu bilsin. Elə ki, kame-

raya baxdı, gözlərinə inana bilmədi və həyəcanla 

dedi:

– Necə? Yox. Düzmü görürəm mən? Ola bil-

məz. Bu, bu... Bu Asim? Axı necə? – Kəkələyərək: 

– A... A... Asim, axı necə edə bilərsən bunu mənə? 

– dedi. 

Səfər nə edəcəyini bilmirdi. Bilmirdi ki, polisə 

xəbər eləsin, yoxsa...

Çox düşündü. Bütün gecəni yata bilmədi. Səhər 

açıldı. Səfərin ilk düşündüyü şey Asimi tapmaq idi. 

Tez evdən çıxdı. Küçəyə çıxırdı ki, birdən yolda 

Asimi gördü. Asimə acıqlı şəkildə dedi:

– Asim, heç utanırsan? Bunu necə elədin, ala?

– Nə?... Nə?... Nəyi???

Səfər acıqlı halda dilləndi:

– Bəsdir, ala, özünü tülkülüyə vurma. Evimə sə

nin və Vəlinin girdiyini bilirəm, kameraya düşmü-

süz. Deməli, o biri qonşuların da evinə girən siz-

siniz! Məqsədiniz nədir? Niyə oğurluq edirsiniz? 

Əvvəl işləyirdiz, sonra isə işdən çıxdınız. Niyə? Nə 

baş verir? İşləmək çətin gəldi, oğurluq asan? Cavab 

ver də, ala.

Asim başını aşağı dikdi və yazıq bir görkəm ala-

raq dilləndi:

– Evdəki vəziyyət heç yaxşı deyil, qardaş. Evdə 

çörək pulu-filan, heç nə yoxdur. Bağışla, qardaş, 

məcbur qaldım. Bilirsən, atam da sağ deyil. Xəstə 

anama mən baxıram. O biri qonşuların evinə biz 

girməmişik. 

Asim bilirdi ki, o biri qonşularda kamera yoxdur, 

bu dediklərinə Səfəri asanlıqla inandıra bilərdi.

Səfər sanki dediklərinə peşman oldu və sakitcə 

dedi:

– Asim, bunu mənə desəydin, pul verərdim. 

Oğurluq etmək düz iş deyil.

Asim dedi:

– Haqlısan, böyük səhv etdik. Nə olar, bağışla 

bizi. İnan məcbur olmasam, eləməzdim.

Asim bu sözləri deyərək özünə haqq qazandır-

mağa çalışırdı. Onun başqa planı var idi. Səfər Asi-

min narkotikdən istifadə etdiyini bilmirdi. Başqala-

rından eşitmişdi, amma dostunun belə bir iş tutma-

sına inanmağı gəlmirdi. Asimin üzü gülürdü. Səfəri 

sakitləşdirə bilmişdi çünki. Səfərin isə bundan son-

ra pis günləri başlayacaqdı. Asimin ağlında Səfərə 

qarşı böyük planı var idi.

Ümumiyyətlə, narkomanlarda belə bir xüsusiy-

yət var ki, öz torlarına kimisə salsınlar. Xüsusi ilə də 

varlı təbəqədən olanları. Narkomanlar dünyanın ən 

yazıq insanlarıdır. Nə ana bilərlər, nə qardaş, nə də 

ki dost. Bir narkotikə görə hər şeyi qurban verməyə 

hazırdırlar. Asim də Səfəri öz tərəfinə çəkmək istə-

yirdi. Baxmayaraq ki, Səfər onun həm dostu, həm 

də qonşusudur. Asimlə Səfər söhbət edirdilər ki, 

Vəli də dükandan çıxıb onların yanına gəlib salam-

laşdı və onların söhbətinə qoşuldu.

Vəli dedi:

– Bayaq nəsə olmuşdu? Səsiniz dükana qədər 

gəlirdi. Çıxmadım, növbə gözləyirdim. Həm də ki, 

düşündüm zarafatlaşırsınız. Deyəsən, elə düşün-

düyümdür, çünki indi sakitsiz. Mən indi yanınıza 

gələndə nəsə başqa şeydən sakitcə danışırdız.

Asim dedi:

– Vəli, Səfər onun evinə girdiyimizi bilir. Onu 

danışırdıq, amma mən ona hər şeyi, yəni məcbur 

qaldığımızı başa saldım, brat. Həll etdik.

Vəli nəsə deyəcəkdi ki, Səfər bu anda sözünü kə-

sib dedi:

– Sizə bir sual verəcəyəm. Amma mənə düzünü 

deyəcəksiniz. Siz narkotikdən istifadə edirsiniz?

Asim və Vəli belə sual gözləmirdilər. Hər ikisi 

karıxdı. Birdən Asim cəld cavab verdi:

– Yox, bu hardan çıxdı?

Səfər dedi:

– Düzünü de, Asim, bütün bu olanlar hamısı tə-

sadüf ola bilməz.

Asimin ağlında Səfəri də narkotikə aludə etmək 

fikri var idi. Səfər imkanlı idi. Əgər Səfər də narko

tikdən istifadə etsəydi, Asim üçün də ala bilərdi. 

Asim ağlından bu düşüncələri keçirib tez cavab 

verdi:

– Əslində necə deyim, bilmirəm, çox utanıram. 

Həə. Çox təəssüf ki, hə, qardaş... 

Səfər dedi:

– Mən eşitmişdim, amma inanmağım gəlmirdi. 

Məgərsə doğru imiş.

Asim tez cavab verdi:

– Bu elə bir zəhrimardır ki, bir dəfə istifadə etdik-

dən sonra artıq aludə olursan və nə qədər tərgitmək 

istəsən də, olmur. Müalicəsi də yoxdur. Yəni mən 

çox cəhd eləmişəm, amma tərgidə bilməmişəm. Bu 

uçuruma düşdünsə artıq geri dönüş yoxdur. Yəni 

bir növ məzuniyyət var, amma təqaüd yoxdur. On-

suz yaşaya bilmirsən. Necə izah edim, bilmirəm. 

Sanki, bu məlun cadu olunmuş bir şeydir. Bəlkə də, 

müalicəsi olar, amma bunu hər kəs bacarmır. Güclü 

iradə olmalıdır.

Səfər dedi:

– A kişi, sən nə danışırsan? Bir dəfə istifadə et-

məklə aludəçilikmi olar? Həm də ki, tərgitmək də 

olar, niyə olmur ki?

Səfər Asimin dedikləri ilə razılaşmayıb cibindən 

pul çıxardaraq dedi:

– Alın bu pulu, gedin özünüzə də alın, mənə də. 

Bilirəm özünüzə almağa pulunuz olmaz. Lomkanız 

gəlib, gözümə əzgin görünürsünüz. Həm də ki, mə-

nim üçün də alın. Başa salın necə edirlər, mən də 

edim və görüm ki, bir dəfə narkotik istifadə etmək-

lə heç nə olmur.

Səfər əslində bunu bilməyərək etdi. Saf niyyətin-

dən. O, Asim və Vəliyə göstərmək istəyirdi ki, tər-

gitmək olur. Onlar da tərgitsinlər.

Asim və Vəli nə edəcəklərini bilmirdilər. Hə, 

əslində Səfəri öz tərəflərinə çəkmək istəyirdilər, 

amma bir tərəfdən də ona yazıqları gəlirdi. Lakin 

məcbur idilər. Özləri də pis vəziyyətdə qalmışdı. 

Həm də ki, bunu Səfər özü istəmişdi deyə, özlərinə 

təsəlli verirdilər. 

Amma əslində bu belə deyil, əziz oxucu. Narko-

manın düz sözü, andı olmaz. Cəmiyyətdən təcrid 

olunmuş insanlardır. Əslində özləri belə bilmədən 

qorxulu məxluqlara çevrilirlər. Narkotik qəbul 

edərək hər cür cinayət törədirlər. Sonra peşman ol-

salar da, nə fayda? 

Asim və Vəli pulu alaraq getdilər.

III

Səfər isə həmənki yerdə dayanıb Asim və Və-
linin gəlməyini gözləyirdi. Artıq yarım saat 

keçmişdi. Səfər çox sıxılaraq o tərəf-bu tərəfə baxır-
dı ki, Asim və Vəli gəlib çıxdı.

Səfər dedi:
– Harda qaldınız? Bayaqdan sizi gözləyirəm. Nə 

oldu? Aldınız?
Vəli dedi:
– Hə, aldıq. Bir az gözlətdik səni, üzrlü say, çün-

ki özümüz elə oradaca vurduq damara. Bura qədər 
gələ bilməzdik, yoxsa.

Səfər dedi:
– Hə, başa düşdüm. Eybi yox. Heç nə olmaz. – 

Vəlinin əlindəki şeyə baxdı və soruşdu: – O nədir 
ki? Yəni adı nədir? Hansındandır?

Vəli dedi:

– Bunun adı geroindir. Sən ən birinci bunun da-

dına bax. Sonra o birilərinə də keçərsən. Ən yaxşısı 

elə budur.

Səfər dedi:

– Yaxşı, mənim başım çıxmır, sən tez hazırla, 

bunu istifadə edim. Sonra görəcəksiniz ki, bir dəfə 

istifadə etməklə heç nə olmur.

Vəli dedi:

– Burda olmaz, bizə gedək. Ya da Asimgilə.

Səfər soruşdu:

– Niyə?

Vəli dedi:

– Bizə qaşıq lazım olacaq. 

Asim də Vəlinin sözünə qoşuldu:

– Hə. Doğrudan eee, bizə qaşıq lazımdır. O za-

man gəlin bizə gedək, orada həll edərik.

Onlar Asimgilə getdilər. Vəli Asimə dedi:

– Sən düzəldirsən, brat, ya mən düzəldim?
Asim qaşığı Vəliyə verib dedi:
– Sən tez düzəlt. Mən də ətrafa baxım, gələn ol-

masın.

Vəli qaşığı aldı. Geroini götürüb qaşığın içinə 
tökdü. Cibindən alışqanı çıxarıb qaşığın altına tut
du. Cibində artıq şpris var idi. Əlini cibinə atıb 
şprisi götürdü və ərimiş geroini suya qataraq şprisə 
çəkdi və dedi:

– Aha, hazırdır. Gəl vurum damarına, Səfər qar-
daş.

Səfər Vəliyə yaxınlaşdı. Vəli Səfərin damarına 
narkotiki vurdu.

Hər şey Səfərin ilk addımı ilə, bir dəfə narkotik-
dən istifadə etməyi ilə başladı. Bu Səfərdə artıq vər-
diş halına çevrildi. Heç nə düşündüyü kimi olmadı. 
Zaman keçdikcə Səfər kasıblaşmağa, var-dövlətini 
itirməyə başladı. Səfərin həyat yoldaşı Gülçöhrə xa-
nım artıq dözə bilmirdi. Evlərində hər gün söz-söh-
bət olurdu. Vəziyyət getdikcə ağırlaşırdı. Səfərə 
görə həyat yoldaşı Gülçöhrə xanım və uşaqları Di-
lay və İlkin çox utanırdılar. Bir vaxtlar xoşbəxt yaşa-
yan ailədən indi əsər-əlamət qalmamışdı.

Hətta Səfərin bütün günü Asim və Vəli ilə keçir-

di. Ailəsinin belə olduğunu belə unutmuşdu.

Mütəmadi olaraq bu üçlük oğurluqlar edir və 

qarət etdikləri əşyaları aparıb Sabunçu bazarında 

dəyər-dəyməzinə sataraq gəlir əldə edirdilər ki, 

vəziyyətdən çıxsınlar. Oğurluq onlar üçün adi bir 

hala çevrilmişdi. Düşünmürdülər ki, gördükləri bu 

əməllər onları cinayətə sürükləyir. Onlar dəfələrlə 

həbs olunub, çıxsalar belə, yenə o çirkin əməllərin-

dən əl çəkməmişdilər.

IV

H ər zaman olduğu kimi eyni saatda onlar 

qəsəbənin mərkəzində görüşərək özləri 

üçün narkotik almağa gedirdilər. Bu dəfə Səfər de-

yilən vaxtdan yarım saat tez gəlmişdi. Çünki bə-

dənindəki ağrılar şiddətli idi. Düşünürdü ki, bəlkə 

tez getsə orada narkobaronu1 görər, ondan tez mal 

alıb vəziyyətdən çıxa bilər. Bu məqamda – saat 

19:30 radələrində Qamət adlı narkobaron Səfərə 

yaxınlaşaraq qəhqəhə çəkib gülməyə başladı və 

dedi:

– Bəs vaxt var idi sən bizlərə deyirdin ki, nar-

komanın qeyrəti, namusu olmaz. İndi belə çıxır ki, 

səndə də dediklərin yoxdur...

1 Narkobaron – külli miqdarda narkotik satan şəxs.

Səfər Qamətin bu sözlərindən əsəbiləşdi, belində 

gəzdirdiyi mətbəx bıçağını çıxararaq Qamətə sək-

kiz bıçaq zərbəsi endirdi və onu qətlə yetirdi. Hə-

min an ətrafdakı insanlar Qamətin çığırtısına gəlib 

gördülər ki, Qamət artıq keçinib.

Bu sırada əraziyə baxış keçirən polisin post-pat-

rul xidmətinin əməkdaşları kütlənin ora yığışdığını 

görərək hadisə yerinə yaxınlaşdılar. Səfəri oradaca 

həbs etdilər və prokurorluğun ekspertini çağırdılar. 

Qaməti təcili yardım maşınına qoyaraq morqa apar-

dılar.

Elə bu anda hadisə yerinə Asim və Vəli gələrək 

Səfərin Qaməti öldürdüyünü eşitdilər. Çox üzül-

sələr belə, onlar polis şöbəsinə dostunun yanına 

gedə bilmirdilər. Polis görəndə gizlənirdilər. Çünki 

nəticədə onlar özləri də tutduğu əməllərə görə cina

yətkar sayılırdı.

V

Səfər 72 saat polisin müvəqqəti saxlanma 
təcridxanasında saxlanıldıqdan sonra məh-

kəməyə, hakim qarşısına çıxarılır. Hakim ona sual 
edir ki, tutduğun əməldən peşmansanmı?

Səfər qəmgin halda cavab verir:
– Möhtərəm hakim, bəli, peşmanam, amma peş-

man olsam nə fayda. Artıq mən bu cinayəti, çox 
təəssüflər olsun ki, törətmişəm. Kaş ki qəzəbimə 
hakim olaydım. Kaş ki Qamətin dediklərinə səbr 
eləyəydim və onun ailəsini də, öz ailəmi də başsız 
qoymayaydım.

Hakim Səfəri dinlədikdən sonra ona dörd ay 
həbs qəti imkan tədbiri seçdi. Beləliklə, Səfəri Şüvə-
lan qəsəbəsində yerləşən “Şüvəlan həbsxanası” adlı 
yerə gətirdilər.

VI

Artıq bu hadisədən bir neçə gün keçmişdi. 
Asim və Vəli bir məzarlıqda oturub, Səfə-

rin yanına necə getsinlər deyə, çox götür-qoy et-
dilər. Birdən Vəli Asimə dedi:

– Mənim ağlıma bir fikir gəldi.
Asim soruşdu:
– Nə fikir?
Vəli dedi:
– Məzarlıqdakı mərmərdən olan güldanları gö-

rürsən? Bunları çox baha qiymətə sata bilərik.
Asim dedi:
– Vəli, çox gözəl fikirdir. Bəs biz bunları harada 

satıb, kimə satıb pul əldə edə bilərik ki, Səfərin ya-
nına narkotik keçirək? Gör yazıq neçə gündür ki, 
narkotikdən istifadə etmir.

Vəli dedi:

– Yaxın qəsəbədə çoxdan tanıdığım bir məzar 

daşı düzəldən var.

Onlar öz çirkin əməllərini həyata keçirmək üçün 

məzarları qarət etdilər. Bir neçə məzarın üstündən 

güldanları yığıb həmin qonşu qəsəbəyə yollandılar.

Nəhayət ki, sözü gedən qəsəbəyə gəlib çatdılar. 

Vəli və Asim məzarlığa girib Vəlinin tanışı olan 

Azərlə görüşdülər.

Vəli Azərə dedi:

– Salam, mənim köhnə narkoman dostum. Çox-

dandır səninlə əlaqə yarada bilmirəm. De görüm, 

buralarda vəziyyət necədir? Sən necəsən? Salamat-

çılıqdır?

Azər dedi:

– Şükür Allaha. Hər şey yaxşıdır. Artıq mən nar-

koman deyiləm. Tərgitmişəm. Amma burda davam 

edən uşaqlar, təəssüf ki, var. Hətta deyəsən, təzə 

narkotik vasitəsi peyda olub. Adı şüşədir. Siz tərəf-

lərdə də olar, yəqin.
Vəli dedi:
– O nədir? Necə bir şeydir?

Azər dedi:
– Vəli, o dəhşət bir şeydir. Çox ziyanı var zəhrima

rın. Onu iyləsən yuxu deyilən şey nədi, bilmirsən.
Vəli Azərə dedi:
– Hə, başa düşdüm, qardaş. Əslində bura gəlmə-

yimin bir səbəbi var. Mənim yaxın bir dostum həbs
xanada cəza çəkir. Ona bizim köməkliyimiz lazım-
dır. O yaxşı qardaşdır, həqiqətən.

Azər soruşdu:
– O nəyə görə həbs olunub? Kimdir ki, sənin de-

diyin qardaş?
Vəli dedi:
– O da bizim kimi narkomandı. Amma heç bu 

günə düşəsi qardaş deyildi. Azər, sən bizim qəsə-
bədə olan narkobaron Qaməti tanıyırdın da, hə? 
Onu Səfər dediyim dostumuz səkkiz bıçaq vuraraq 
öldürdü. İndi biz istəyirik ki, başqa məzarlıqdan 
oğurladığımız bu güldanları sənə satıb, pul əldə 
edib Səfər qardaşa mal ötürək və müəyyən qədər 
ərzaq keçirək.

Azər kədərlənərək dedi:

– Hə. Mən Qaməti də, Səfər qardaşı da tanıyır-

dım. Hətta Səfər qardaşın ata-anasının məzarlarını 

mən düzəltmişəm. O mənə çox köməkliklər edib. 

Mənə əlavə pullar verib ki, mən ailəmi həmin pul-

larla xəstəxanaya aparıb müalicə etdirim. Axı bilir-

sən, mənim yoldaşım ağır astma xəstəsidir. Heyf 

Səfər qardaşdan. Onun bir vaxtları var idi ki, əlini 

cibinə atanda yüzlüklər, dollarlar çıxarırdı. Heç 

nəyə ehtiyacı yox idi. SOCAR-da işləyirdi. Allah 

qapısını açsın.

Vəli dedi:

– Amin.

Azər dedi:

– Mən sənə narkotik dedim eee, bayaqları. Hə-

min narkotikin pulunu da verirəm sənə, al bu 

pulu, o narkotiki alarsan, mənim adımdan içəri 

ötürərsən. O ki qaldı daşlara, onların pulu nə qə-

dər edir? 

Vəli dedi:

– 38 güldan gətirmişik. 1900 manat edir.

Azər dedi:

– İndicə müştəri gəlib mənə iki məzar daşı düzəlt-

mək üçün 3000 manat beh verdi. İndi mən həmin 

puldan sənə həmin məbləği verəcəyəm və əlavə 

olaraq da 500 manat köməklik edəcəyəm. Onu isə 

Səfərin ailəsinə verərsən. Hə, bir də ki, mənim Şü-

vəlan həbsxanasında bir yüksək rütbəli nəzarətçi 

dostum var. Səfər hansı həbsxanada idi? 

– Səfər də elə həmin həbsxanadadır, – Vəli dedi.

Azər dedi:

– O zaman işimiz lap rahat olacaq. Həmin dedi-

yim dostuma indicə sənin yanında zəng edib tapşı-

racağam ki, sənə yaxından köməklik etsin. Beləcə, 

siz də Səfərin yanına həmin narkotik vasitələrini 

rahatlıqla keçirə biləcəksiniz.

Azər zəng edib Nadir adlı nəzarətçi dostu ilə da-

nışdı və Nadirə dedi ki, yaxın dostum mənim adım-

dan sənə yaxınlaşacaq, sən ona köməklik edib la-

zım olan ərzaqları 3-cü korpusdakı 28-ci kameraya 

keçirdəcəksən. Bunun müqabilində sənə 500 manat 

pul verəcək. 

Nadir Azərlə razılaşıb sağollaşdı. Azər əlini ci-

binə atıb 2400 manatı Vəliyə verdi və dedi:

– Bu puldan 500 manatı Səfərin yoldaşına çatdı-

rarsan. Vəli, bax, mütləq çatdır ha.

Vəli dedi:

– Mütləq çatdıracağam, Azər. Arxayın ol. Elə 

şeymi olar? Nə olsun ki, narkomanam. Axı o kişilik-

dən deyil. Axı sən mənə inanaraq bu pulu vermisən 

və bugünləri bu pula Səfərin ailəsinin həqiqətən də 

ehtiyacı var.

Asim və Vəli sağollaşaraq öz qəsəbələrinə geri 

döndülər. Artıq saat altının yarısı idi. Hava hələ 

təzə-təzə qaralırdı. Onlar bir mağazaya girib çay, 

qənd, makaron, siqaret və s. ərzaqlar alıb evə get-

mək istəyirdilər ki, birdən gördülər ki, artıq halsız-

laşırlar. Malın lomkası gəlmişdi. Ciblərində də Azə-

rin verdiyi pullardan başqa pul yox idi. Onlar məc-

bur olub o pulla narkotik aldılar. Sonra da kazinoya 

gedib qumar oynadılar ki, bəlkə bir ümid uddular 

oyunda. Ancaq heç nə düşündükləri kimi olmadı.

Səhər açıldı. Onlar Səfərin yanına həbsxanaya 

getmək istəyirdilər. Amma taksi tapmırdılar. Çün-

ki heç kəs narkomanları maşınına mindirmirdi. O 

kəndin taksiləri Asimi və Vəlini çox yaxşı tanıyır-

dılar. Vəli və Asim məcbur olub taksi sifariş etdilər. 

Dedikləri ünvana taksi gəlib onları Şüvəlan həbs

xanasına apardı. Onlar orada Nadirlə görüşüb öz 

sənədlərini və Səfər üçün gətirdikləri azuqələri ona 

verdilər və bildirdilər ki, biz Azərin dostuyuq. Na-

dirə çatacaq pulu da verdilər özünə.

Azərbaycan Respublikasının polis və DTX əmək-

daşlarının ayıq-sayıqlığı sayəsində onlar öz çirkin 

niyyətlərinə nail ola bilmədilər. Baxmayaraq ki, 

onlar həmin narkotik vasitəsini qarpızın içərisində 

həbsxanaya keçirmək istəyirdilər. Amma onları elə 

yerindəcə həbs etdilər. Nadir dəfələrlə bu işi müəy-

yən qədər pul müqabilində gördüyünə görə, onu 

nəzarətə götürmüşdülər və artıq cinayət üstündə 

tutub onları həbs etdilər.

VII

Asim və Vəli müvəqqəti saxlanma təcridxa-
nasına, Nadiri isə rütbəsi olduğuna görə 

başqa təcridxanaya yerləşdirdilər.
Vəli Asimə acı və xəfif bir təbəssümlə dedi:
– Asim, bilirsən, bütün bu hadisələr niyə başımı-

za gəldi? 
Asim dedi:
– Niyə? 
Vəli cavab verdi:
– Ona görə ki, biz Azərə dedik, həmin 500 manatı 

aparıb Səfərin ailəsinə verəcəyik. Hansı ki, dünən 
pulu aparıb kazinoda uduzduq. O ailəyə çatacaq 
pulu biz öz pulumuz kimi qumarda uduzduğumu-
za görə Allah bizi cəzalandırdı. Çalışmaq lazımdır 
ki, bir də bu işləri etməyək.

Asim gülərək dedi:

– Bu neçənci sözümüzdür, Vəli? Sayını mən belə 

unutmuşam. Hər zaman çətinliyə düşəndə özü-

müzə söz veririk ki, bir daha bu çirkin əməllərimizi 

etməyəcəyik. Çətinlikdən çıxanda isə verdiyimiz 

sözləri unuduruq.

Vəli Asimə bezmiş və kədərli şəkildə deyir:

– Mən sonuncu dəfə sənə söz verirəm ki, bir daha 

bu çirkin işlər təkrarlanmayacaq. 

Vəli çirkin işlər deyəndə narkotiklə yanaşı dəfə

lərlə törətdikləri digər cinayətləri də nəzərdə tutur-

du. Əgər bu etdikləri cinayətlər aşkarlanardısa, on-

lar 10-15 il azadlıqdan məhrum olardı.

Vəli sonuncu dəfə deyəndə Asim düşünməzdi 

ki, o intihar edər. Asim elə başa düşmüşdü ki, Vəli 

deyir, yəni bundan sonra o, dəyişərək yeni həyata 

başlayacaq.

Asim Vəlinin bu sözlərini deyib bitirəndən sonra 

gözlərini göyə zillədiyini gördü və dedi:

– Təki elə olsun, qardaşım. Təki dəyişəsən. Təki 

sonuncu dəfə olsun. Göyə niyə baxırsan, qardaş? 

Nəsə düşüncəli görünürsən? Nə düşünürsən ki? 

Vəli dedi:

– Nə fikirləşdiyimi boş ver. Sonuncu dəfə səndən 

bir xahişim var.

Asim sanki artıq şübhələnməyə başlamışdı. Tez 

Vəlinin sözünü kəsərək dedi:

– Vəli, bu sonuncu dəfə demək nə deməkdir? 

Vəli dedi:

– Heç nə. Sən imkan ver sözümü deyib qurtarım, 

brat. Kəsmə sözümü. Dinlə məni. Biz elədiyimiz 

əməllərə görə qanun qarşısında cavab versək də, 

verməsək də, Allah dərgahında mütləq cavab verə

cəyik. Bir etdiyimiz çirkin əməllərə nəzər yetir. Sənə 

deyəcəyim əsas məsələ odur ki, bütün pis və çirkin 

əməllərdən uzaq ol. İnsana həyat bir dəfə bəxş olu-

nur. Biz bu həyatda düzgün yaşaya bilmədik. Mən 

çox istərdim ki, sən bu sözlər barədə çox düşünəsən 

və bu sözləri əbədi olaraq yaddaşına həkk edəsən. 

Biz gör nə qədər çirkin əməl sahibiyik ki, Səfəri mala 

oturtduq. Onun həyatını da zəhərlədik. Dirilər bir 

yana, ölülərdən də əl çəkmədik. Məzarlarındakı 

güldanları oğurladıq. Bu etdiyimiz hərəkətlərə görə 

mən heç vaxt özümü bağışlaya bilməyəcəm.

Asim dedi:

– Vəli, sən ağrıdasan, belə danışırsan? Birdən-

birə axı nə oldu sənə? Artıq ağlıma pis şeylər gəlir. 

Ancaq biz bu haqda çox düşünmüşük, amma etmə-

mişik. Ağrının əlamətləridi. İndi sən lomkadasan. 

Özündə deyilsən deyə, belə deyirsən. Mənim qar-

daşım heç nə etməz özünə. Özünə gəl, Vəli. Yaxşı, 

qurtar daha.

Vəli dedi:

– Hə. Nə isə. Gəl yataq. Amma dediklərimi unut-

ma. Bu işlərdən uzaqlaş.

Asim yatmağa hazırlaşdı. Bu anda Vəli təcrid

xanada gizlədilən ülgücü əlinə alaraq özünü doğ-

radı. Elə bu anda bir az uzaqdan Vəlinin qanı Asi-

min üzərinə sıçradı. Asim başını arxaya çevirib 

baxanda gözlərinə inanmadı. Həyəcanla qışqıra-

raq dedi:

– Vəli!!! Özünə gəl! Ölmə! Nə olar, ölmə, qarda

şım. Asimin qışqırtısına növbədə olan nəzarətçi 

gəlib gördü ki, Vəli qanlar içində yerə uzanıb. Nə-

zarətçi vaxt itirmədən təcili yardım həkim briqada-

sını çağırdı. Vəlini təcili yardım maşınına qoyaraq 

Mərkəzi xəstəxanaya göndərdi. Asim Vəlini xəstə

xanaya göndərən məqamda Vəlini qucaqlayaraq, 

gözlərində yaş, ağlaya-ağlaya dedi:

– Sən narahat olma, gözəl qardaşım. Sənə söz ve-

rirəm ki, bir daha bu çirkin əməlləri etməyəcəm.

Beləliklə, Vəli Mərkəzi xəstəxanaya çatdırıldı. 

Amma çatdırılanda artıq gec idi. Yolda dünyasını 

dəyişdi. Bir neçə saatdan sonra Asim bu xəbəri aldı. 

Çox sarsıldı.

Artıq aradan iki ay keçmişdi. Asimin məhkəməsi 

başladı. Məhkəmə zalında hakim Asimi ayağa qal-

dıraraq dedi:

– Sən bu cinayətləri törətdiyinə görə özünü mü

qəssir bilirsənmi? 

Asim dedi:

– Möhtərəm hakim, bəli, özümü müqəssir bili

rəm. Bəlkə də mənim əvvəlki vaxtlarım olsaydı, 

mən özümü müqəssir bilməzdim. Artıq ağlım 

başıma gəldi. Bu iki ay müddətində mən çox də-

yişdim. Bilirəm, insanlığa layiq olmayan hərəkət-

lər etmişəm. Amma indi bütün məhkəmə zalının 

iştirakçıları qarşısında söz verirəm: mən bundan 

sonrakı ömrümü çalışacağam ki, yaxşı əməllərim-

lə keçirim. 

Son söz olaraq Asim bunu deyib müttəhim kür-

süsünə əyləşdi. Dövlət ittihamçısı ayağa qalxaraq 

Asimlə Vəlinin bir neçə cinayətini sadaladı. Ar-

tıq başqa oğurluqları da ortaya çıxmışdı. Dövlət 

ittihamçısı Asimin 12 il 8 ay azadlıqdan məhrum 

olunmasını bildirdi. Beləliklə, məhkəmə iclası 10 

dəqiqəlik fasilə elan etdi. On dəqiqədən sonra ha-

kim və bütün məhkəmə zalı ayağa qalxdı və hökm 

oxundu. Asimə peşmançılıq hissi keçirdiyi üçün 9 il 

3 ay 18 gün hökm çıxartdılar. Beləliklə, Asimi Güz-

dək həbsxanasına apardılar. Asim həmin həbsxana-

da Vəliyə söz verdiyi kimi çalışırdı ki, hər bir kəsə 

yaxşılıq etsin, hər gün, hər dəqiqə ibadətlə məşğul 

olsun. Artıq qısa zamanda Asim bütün həbsxana-

nın məhkumlarını başına toplayaraq birlikdə ibadət 

edirdilər.

VIII

İllər keçdi, günlər ötdü. Səfərin qızı Dilay və 

oğlu İlkin artıq böyüyüb yetkinlik yaşına çat-

mışdılar. Səfərin həyat yoldaşı Gülçöhrə xanım 

gecəsini gündüzünə qatıb həyətyanı sahəsində 

göy-göyərti əkib-becərərək 8-ci kilometr bazarına 

aparıb sataraq istəyirdi ki, oğlu İlkini başqaları kimi 

bilik sahibi etsin və övladlarına yaxşı gələcək bəxş 

etsin. Dilay İlkindən 5 yaş böyük idi. İlkin ali mək-

təbə daxil olmuşdu. Gülçöhrə ananın sevincinin 

həddi-hüdudu yox idi. Bir müddət İlkin ali məktəbə 

getdi. Lakin sonra universiteti buraxdı. İlkin anası-

nı aldadaraq hər zaman universitetə getdiyini deyib 

anasından müəyyən məbləğ alıb şəhərin mərkəzin-

də, dənizkənarı parkda özünə yüngül həyat tərzi 

keçirən dostlar tapıb onlarla kazino oyunlarına pul 

ödəyərək qumar oynayırdı. Bəxti oyunda 1-2 dəfə 

gətirir və o yüksək məbləğdə pul udur və sonra isə 

uduzmağa başlayırdı. Baxmayaraq ki, onun anası 

bütün bu uduzduğu pulları borc-xərc ilə, min bir 

əzab-əziyyətlə oğluna verirdi ki, oğlu ali savad ala 

bilsin. Yol pulu etsin, özünə geyim-filan alsın. La-

kin yazıq ana bütün olanlardan xəbərsiz idi. İlkin 

ali məktəbdən davamiyyəti olmadığına görə rektor 

və dekan tərəfindən qovuldu. Bunları anasından 

gizlədərək hər zaman olduğu kimi öz çirkin əməllə-

rindən çəkinmirdi. Gülçöhrə ana bir müddət işləyə 

bilmədi. Bir az xəstələnmişdi. 

İlkin artıq gördü ki, anası İlkinə lazım olan pulu 

verə bilmir. Ona görə də İlkin məcbur olub bir yaxın 

qəsəbədə yerləşən yanacaq doldurma məntəqəsin-

də operator vəzifəsində çalışmağa başladı. Elə bu 

minvalla 2-3 ay orada işlədikdən sonra İlkinin bu 

qısa zamanda hər gün kəsiri olduğuna görə onu iş-

dən qovdular. 

Bir gün İlkin hazırlaşırdı ki, saxta, ona yaxın olan 

pul dostları ilə görüşüb özünə yeni iş axtarmağa 

getsin. Elə bu zamanda poçtalyon qapını döyərək 
çağırdı. İlkin qapıya tərəf gedən andaca Gülçöhrə 
xanım otaqdan çölə çıxıb qapıya yaxınlaşdı və qapı-
nı açdı. Poçtalyon ona bildirdi ki, sizə məktub gəlib. 
Şəxsən sizə öz imzanızla bu məktubu verməliyəm. 
Gülçöhrə xanım bir anlıq yerindəcə donub qaldı. O 
bilirdi ki, Səfər onlara bu vaxta kimi heç vaxt mək-
tub yazmamışdı. 

Çox təəccüblə poçtalyondan soruşdu:
– Bu məktub kimdəndir belə? 
Poçtalyon dedi:
– Bu məktub BDU-dan sizə gəlib. 
Gülçöhrə ana imza çəkərək məktubu aldı və zər-

fi açıb oxumağa başladı. Məktubu oxuduqca Gül-
çöhrə ananın gözlərindən yaş damla-damla axaraq 
tökülməyə başladı. Məktubu oxuyub qurtardıqdan 
sonra Gülçöhrə ana hönkürtü vurub yerə oturaraq 
yüksək səslə ağlamağa başladı. İlkin vəziyyəti başa 
düşüb bildi ki, onlara gələn məktub Bakı Dövlət 
Universitetindən qovulması haqqındadır. İlkin ana-
sının yanına gələrək yalvarmağa başladı. Bu anda 
bacısı Dilay anasının fəryadını eşidərək tez evdən 
çölə çıxdı və dedi:



42

– Nə olub, anacan?Niyə ağlayırsan, ana? 

Anası kədərli şəkildə ağlayaraq dedi:

– Qardaşın mənim bütün xəyallarımı məhv etdi. 

Mən heç bir zaman inanmazdım ki, İlkin bizə qarşı 

belə bir məsuliyyətsiz hərəkət edər.

Dilay dedi:

– Ana, başa düşmədim. İlkin nə edib ki? 

Gülçöhrə xanım dedi:

– Qardaşın neçə müddətdir ki, bizi aldadaraq 

oxuduğu universitetə getməyibmiş. Ona görə də ali 

məktəbdən qovublar. Bu məktub da onun universi-

tetdən qovulması haqqındadır.

Dilay dedi:

– Bəs o zaman İlkin bu neçə vaxtı universitet 

adıyla hara gedib-gəlib? Sənin ona verdiyin yol pul-

larını hara xərcləyirdi gündəlik olaraq? 

Gülçöhrə ana dedi:

– Mən də bilmirəm, qızım. Bütün bunları bizə 

qardaşın deyəcək indi.

İlkin dedi:

– Atam narkomandır deyə, universitetdə tələbə 

yoldaşlarım mənə pis baxırdılar. – İlkinin danışdıq-

ca gözləri dolurdu. Bütün etdiyi hər şeyi anası və 
bacısına əvvəldən sonuna qədər danışmağa başla-
dı: – Ana, bütün etdiklərimə görə məni bağışla. Mən 
də bilməyərəkdən pis şeylər etdim. Amma məni 
buna insanlar məcbur etdi. Mənə pis gözlə baxdılar. 
Atam narkoman olub deyə, məni də narkoman dü-
şündülər. Bilirəm, çox səhvlər elədim, ana. Amma 
bundan sonra çalışacağam ki, həyatda heç vaxt bu 
kimi səhvlərə yol verməyim. Mən səndən və bacım-
dan artıq dərəcədə üzr istəyirəm. 

Ana övladları ilə söhbət edirdi ki, Səfər cəza 
müddətini bitirərək evinə gəlib çatdı və darvaza-
dan içəri girəndə övladlarının və həyat yoldaşının 
danışıqlarını eşitdi. Dilay və İlkin atalarının etdiyi 
bütün pis işlərindən utandıqlarını və dostları ara-
sında xəcalət çəkdiklərini bildirdilər.

Dilay dedi:
– Ana, atam niyə bir narkoman həyatı yaşadı? 

Niyə bizi düşünmədi? 
Həyatımızı, gələcəyimizi məhv etdi. Qamət əmi-

nin üç uşağını atasız qoydu. 
Bütün bu sözləri qapının arxasından Səfər eşi-

dərək əsəbi halda darvazadan içəri girməyib geriyə 

döndü, uşaqlıq illərindən yaxın dostu olan Nazimin 

evinə getdi. Nazim yaşlı bir anası və oğlu Elnur ilə 

evdə tək yaşayırdı. Həyat yoldaşı vəfat etmişdi. 

Səfər darvazanı döyərək yüksək səslə Nazimi səs-

lədi. Nazim çölə çıxaraq Səfəri gördü, bağrına basıb 

qucaqladı və dedi:

– Bu nədir, ilahi? Gözlərimə inana bilmirəm. Sən 

cəza müddətini bitirmisən? 

Səfər dedi:

– Hə, bitirdim. Kaş bitirməz olaydım.

Nazim dedi:

Niyə belə deyirsən ki? Nəsə olub? 

Səfər dedi:

– Mən özümə çox əsəbiyəm, Nazim. Çünki, öv-

ladlarım ömürlərini sona vurana qədər bu çirkin 

əməllərimlə onların adına qara ləkə gətirdim.

Nazim dedi: 

– Elə demə, qardaşım. Doğrudan eee, axı sən 

niyə küçədə durmusan? Gəl həyətə keçib söhbəti-

mizi davam etdirək. Mən səni birdən qarşımda gö-

rüncə şok oldum. Üzrlü say, qardaşım. 

Səfər dedi:

– Heç nə olmaz, qardaşım. Canın sağ olsun. Zöh-

rə ana nə edir? Necədir?Elnur necədir? 

Nazim dedi:

– Zöhrə ana, şükür Allaha, indi bir az yaxşıdır. 

Elə səndən bir az əvvəl təzyiqi qalxmışdı. Təcili 

yardım həkim briqadasının əməkdaşı ona iynə vur-

muşdu. Hal-hazırda o içəri otaqda yatır. Elnur da 

işdədir indi. 

Nazim və Səfər bir qədər söhbət etdikdən son-

ra artıq hava qaralmağa başlayırdı. Səfər Nazimə 

dedi:

– Nazim, sən qonşu kənddə İsrafilin oğlu Azəri 

tanıyırsan? 

Nazim dedi:

– Elə şey olar ki, mən tanımayım? Sənin ona az 

yaxşılığın dəyməyib. Eşitmişdim bu barədə. Hal-ha-

zırda Azər öz qəsəbələrində məzar daşı düzəltmək-

lə məşğuldur.

Səfər dedi:
– Hə, qardaş. Mən istəyirəm ki, onun yanına ge-

dim. Elə onunla birgə işləyib orda da qalım. Sən 
mənim ailəmə yaxından göz-qulaq olarsan. Ailəmi 

sənə əmanət edirəm. Nə xəbər olsa, onlar haqqında 
mənə məlumat verərsən.

Nazim dedi:
– Bəlkə getməyəsən, Səfər? Ailənin yanında qal-

mağın daha yaxşıdır, məncə. Mən sənin pullarınla 
polis akademiyasında oxuyub sahə müvəkkili və-
zifəsinə kimi gəlib çıxmışam. İndi də sənədlərimi 
vermişəm ki, polis idarəsində müstəntiq vəzifəsin-
də çalışım. Mənim heç kəsim olmayıb. Sən mənə 
həm ata, həm də qardaş olmusan. Sənin hər bir sö-
zün mənə qanundur. Özün bilirsən ki, gənc yaşım-
da atamı və qardaşlarımı maşın qəzasında itirdim. 
O vaxtdan mənə mənəvi və maddi dəstək olmusan. 
Sənin üzərimdə əməyin böyük olub. Mən də özü-
mü sənə həsr etməyə hazıram. Amma çox istərdim 
ki, sən öz ailənin yanında yaşayasan. Bilirəm, qar-
daşım, onlar sənə görə utanır. Amma sən də də-
yişərsən. Hər şey yenidən başlayar. Əvvəlki kimi 
olarsan. Tərgidərsən bu zəhrimarı. O zaman hər şey 
düzələr, zənnimcə.

Səfər dedi:
– Nazim, bütün bu dediklərini mən də bilirəm. 

Amma olmur. Tərgidə bilmirəm o zəhrimarı. Həm 

də ki, ailəmin yanında yaşaya bilmərəm daha. Nə 
qədər onlardan uzaq olsam, onlar üçün bir o qədər 
yaxşıdır. Mən istəmirəm ki, qızım və oğlum mənə 
görə dostları arasında utansınlar. Mənim həbsxa-
nadan çıxdığımı və səninlə etdiyim söhbətləri istə-
mirəm ki, bir nəfər belə bilsin. Mən həbsxanadan 
çıxıb ilk olaraq evə getmişdim. Darvazadan içəri 
girmək istəyirdim ki, gördüm övladlarım anaları ilə 
söhbət edirlər. Mənə görə çox utandıqlarını və əziy-
yət çəkdiklərini dedilər. Mən də bu dediklərini eşi-
dib səssizcə geri döndüm. Onlar məni görmədilər 
və gəldiyimdən belə xəbərləri yoxdur. Səndən bir 
xahişim var. Elə günü sabah mənim həbsxanada öl-
düyümü və gətirib məni dəfn elədiyinizi qəsəbəyə 
soraq salın. Çünki mən yaşasam belə, bir ölüdən 
fərqsizəm. Ən azından övladlarım mənə görə artıq 
utanmazlar.

Nazim dedi:
– Yaxşı düşünmüsən, qardaşım? Bəlkə lazım de-

yil belə etmək.	

Səfər dedi:

– Səndən artıq dərəcədə xahiş edirəm ki, övlad-

larımın həyatda yaxşı yaşamaları üçün mənə bu 

köməklikləri göstərəsən. Mən də etdiyim hər şeyə 

görə çox peşmanam və utanıram. Ona görə istə-

yirəm ki, hər şeyi dəyişim.

Nazim dedi:

– Yaxşı, necə istəyirsən elə olsun, qardaşım. Məs-

ləhət sənindir. Amma bayaq dedin ki, Azərin yanın-

da gedib qalacaqsan. Niyə burda qalmırsan? 

Səfər dedi:

– Burda qala bilmərəm, qardaşım. Çünki mənim 

burda qalmağım sənin adına, vəzifənə xələl gətirə 

bilər. Axı sən bir polis mayorusan, mənsə cinayət-

kar. Buna sən razı olsan da, mən razı olmaram ki, 

mənə görə sənə söz gəlsin. Hə, bir də... həbsxanada 

olanda eşitdim ki, Asim və Vəli həbs olunub, Vəli 

müvəqqəti saxlanılma məntəqəsində intihar edib.

Nazim dedi:

– Hə, doğrudur. Hal-hazırda Asim də bütün çir-

kin əməllərini tərgidib. Eşitdiyimə görə hətta həbs

xananın dustaqlarını başına yığıb ibadətlə məşğul-

dur. Mən çox istərdim ki, sən də Asim kimi bütün 

çirkin işlərini tərgidəsən və ailəni başına yığıb əv-

vəlki kimi xoşbəxt yaşayasan.

Səfər: 

– Bunları bayaq da danışdıq, qardaşım. Mən də 

istəyirəm, amma olmur. Mənim elə güclü iradəm 

yoxdu tərgidim. Mən bu gündən sonra nə etsəm 

belə, dəyişə bilmərəm, – deyərək ayağa qalxdı, Na-

zimlə görüşüb sağollaşdı. Qonşu qəsəbəyə, Azərin 

yanına yollandı.

IX

Səfər Azərin yanına çatıb onunla görüşdü. 

Azər dedi:

– Səfər, səni gördüyümə çox sevindim, qarda-

şım. Çox şükür cəza müddətin bitdi. Məni bağış-

la. Sən həbsdə olanda sənin yanına gələ bilmədim. 

Səni o vəziyyətdə görməyə öyrəşməmişəm. İstəmə-

dim səni elə görüm. Bilirəm, əslində bunu sənə de-

yib səni utandırmağım da doğru deyil. Amma niyə 

gəlmədiyimi bil, istəyirəm. Həm də buraları tək 

qoyub gələ bilməzdim. Mən burda olmasam əgər, 

oğurlayarlar bu daşları. İnan, çox utanıram yanına 

gələ bilmədiyim üçün. Sən mənə həqiqətən də çox 

yaxşılıqlar, köməkliklər etmisən. Haqqını ödəyə bil-

mərəm heç vaxt. Sən o vaxt mənə kömək etməsəy-

din, yoldaşım müalicə olunmasaydı, indi ölmüş 

olacaqdı. Düzdür, sənin bu etdiklərinin yanında 

mənim etdiyim nədir ki? Amma sənə deyim ki, xə-

bərin olsun. Bilmirəm. Bəlkə də xəbərin var. Orda 

deyiblər sənə. Mən Asim və Vəliyə pul və müəy-

yən ərzaq verib özüm gələ bilməsəm də öz adım-

dan göndərdim. Könül istərdi ki, mən özüm gəlim 

sənin yanına. Amma həqiqətən buraları tək qoyub 

çıxa bilmirəm. Üzrlü say məni.

Səfər dedi:

– Üzrlü düşmənin olsun, Azər. Hə, narahat olma, 

qardaşım. Başa düşürəm səni. Çox sağ ol, ərzaq və 

pul göndərdiyin üçün. Hə, mənim hər şeydən xə-

bərim var. Mənim bura, sənin yanına gəlməkdə bir 

səbəbim var, əslində. Mən burda, sənin yanında iş-

ləmək istəyirəm.

Azər dedi:

– Qardaş, əlbəttə. Gözüm üstə yerin var. Bu daş 

sexi sənin hesabına bu yerə gəlib çatıb. Mənə o qə-

dər köməkliklər etmisən ki, mən sənə nə qədər yax-

şılıqlar etsəm belə, yenə də sənin borcunu ödəyə 

bilmərəm.

Səfər dedi:

– Bir də bu sözləri eşitməyim. Elə demə. O nə 

sözdür? Qardaşlar elə bu günlər üçündür.

Azər dedi:

– Var ol, qardaşım.

Beləliklə, Azərlə Səfər şam yeməyini yeyib yat-

dılar. Səhər yenicə açılırdı. Nazim qəbiristana, daş 

sexinə gəldi. Səfər və Azəri çağırdı:

– Burdasız?

Azər və Səfər bir ağızdan:

– Hə, burdayıq. Gəl, gəl, – dedilər.

Nazim əl verib onlarla görüşdü, kef-əhval so-

ruşandan sonra başladı sözünün məğzini deməyə. 

Üzünü Səfərə tutub dedi:

– Qardaş, sənin əməyin mənim üzərimdə çox-

dur, bilirəm. Hətta mən bu məsələni çox düşün-

düm. Amma heç cürə sən deyən məsələyə həll tapa 

bilmədim. Sənə söz vermişdim ki, sənin öldüyünü 

bütün qəsəbəyə soraq salacağam. Amma çox təəs-

süf ki, bu mənim üçün heç yaxşı olmaz. İnsanları 

aldatmaq, diri insanı ölü kimi təqdim etmək polisə 

yaraşmaz. Məni vəzifədən ata bilərlər, əgər orta-

ya çıxsa. Sən bu fikri mənə ilk deyəndə razılaşdım 

səninlə. Amma bunlar sonra ağlıma gəldi. Sonra 

yaxşıca düşündüm. İnan ki, bu mövzuda heç cürə 

kömək edə bilmərəm sənə. Mən də cinayətkar sayı-

lıram, yoxsa. 

Nazim əlini cibinə atıb cibindən 10  min manat 

çıxardaraq Səfərə verdi və dedi:

– Al, götür, qardaşım. Elə kömək edə bilmərəm 

sənə. Heç olmasa belə kömək edim. Xahiş edirəm, 

al bu pulu.

Səfər dedi:

– Nazim, bu pula ehtiyac yoxdur. Hələ də başa 

düşmürsənmi, bu, pulla olacaq bir şey deyil. Mə-

nim üçün önəmli olan o məsələ idi. Mən ailəmə 

görə o qərarı almışdım.

Nazim dedi:

– Başa düşürəm səni, qardaşım. Amma nə olar, 

sən də məni başa düş, əlimdən gəlmir. O dediyini 

edə bilmirəm. Əgər sən bu pulu almasan, özümü 

çox günahkar hiss edəcəm. Al bu pulu, qoy qalsın 

səndə. Əlbət lazımın olar. – Səfər bu sözlərdən son-

ra pulu aldı. Nazim bildirdi ki, – mən işə tələsirəm.

O sağollaşıb Səfər və Azərdən ayrıldı.

Azər Səfərdən soruşdu:

– Nə olmuşdu ki, qardaşım? Niyə polis formasın-

da gəlmişdi o adam? 

Səfər dedi:

– O gördüyün polis mənim uşaqlıq dostumdur. 

Ona axşam mən bir məsələ tapşırmışdım. Demiş-

dim ki, mənim öldüyümü desin hər kəsə. Hər kəs 

məni ölmüş bilsin. Uşaqlarım mənə görə xəcalət 

çəkməsinlər deyə belə bir qərar aldım. O da mən 

deyəndə bu fikrim ilə razılaşmışdı. İndi gəlib dedi 

ki, alınmır, edə bilmərəm. Özün də eşitdin, səbəbini 

də izah etdi.

Səfərlə Azər daş sexində qısa bir zamanda işə 

başlayıb bütün qəsəbələrə gördüyü işlərlə səs saldı-

lar. Amma çox təəssüf ki, onların qazancı narkotikə 

gedirdi. Səfər onsuz da tərgitməmişdi. Azər isə əv-

vəl narkoman idi. Bir müddət var idi ki, tərgitmişdi. 

Amma Səfəri o halda görürdü və dözə bilmədi son-

da. Əvvəlki vərdişinə geri döndü.

Bir gün Səfər və Azər yeni çıxan narkotikdən alıb 

yüksək dozada özlərinə vurdular. Səfər bu şokdan 

ayıldı. Amma çox təəssüf ki, Azər dünyasını dəyiş-

di. Beləliklə, günlər keçdi. 

Aylar ötdü. Səfərin oğlu İlkinə hərbi komissar-

lıqdan çağırış vərəqəsi gəldi. İlkin anası və bacısı 

ilə sağollaşıb hərbi xidmətə yollandı. Qısa müddət 

ötdükdən sonra Dilaya qonşu kənddən elçi düşdü. 

Gülçöhrə ana bundan sonra nə edəcəyini, necə edə-

cəyini bilmirdi. Təkbaşına qalmışdı. O, övladlarına 

həm ana, həm də ata idi. Dilay da artıq böyük qız 

idi. Amma Dilaygil çox kasıb idi. Gülçöhrə məcbu-

riyyət qarşısında qalıb Dilayın hərisini elçilərinə 

verdi. Artıq toya az bir müddət qalmışdı və toy 

hazırlıqları görülürdü. Gülçöhrə ana qəpik-qəpik 

halal zəhmətlə yığdığı pullardan Dilaya mebel və 

bütün cehizlərini almışdı. Artıq toy günü gəlib çat-

mışdı. Nəhayət toy günü keçirildi və nikah kəsildi. 

Aradan 6-7 ay keçdikdən sonra Dilay həyat yol-

daşı Nahidin necə pis biri olduğunun, onunla necə 

rəftar etdiyinin və onun narkotikdən istifadə etdiyi-

nin şahidi oldu. Halbuki, Nahid başda özünü yax-

şı biri kimi göstərmişdi. Evləndikdən sonra Dilaya 

şiddət göstərirdi. Onu vəhşicəsinə döyürdü. 

İnsanları həqiqətən də tanımaq olmur. Başda hər 

kəs özünü yaxşı göstərər. Bir insanla eyni evdə ya-

şayanda artıq əsl kimliyi ortaya çıxar. Nahiddə də 

eynilə belə idi. Dilay Nahidin onla pis rəftar etdiyi-

ni, onu döydüyünü anasına deməmişdi. Deyə bil-

məzdi. Çünki anası onları böyük əzabla böyütmüş-

dü. Bütün bunları anasına deyib üzmək istəmirdi. 

Başına gələnlərə səbr edirdi. Nahid evdə əlinə nə 

keçirdisə, aparıb satırdı. Hətta Dilayın qızıllarını 

belə satıb özünə narkotik almışdı. 

Dilay beş yaşında olarkən atası ona ürək bir bo-

yunbağı vermişdi. Həmin bu boyunbağının içində 

bütün ailə üzvlərinin şəkilləri var idi. Dilay bircə o 

boyunbağını gizlədərək uşaqlıq xatirəsi olaraq sax-

lamışdı. Bir gün yenə Nahid evə gəlib Dilayı döy-

məyə başladı. Dilay daha dözə bilmirdi. Nahidin 

əlinin altından çıxaraq qəsəbənin yolu ilə məzarlığa 

qaçmağa başladı. Nahidin evi Səfər işlədiyi həmin 

qəsəbədə idi. Səfər məzarlıqda olan daş emalatxa-

nasında işləyirdi. Birdən gördü ki, bir gənc qız yol 

ilə qaçır və kömək istəyir. Arxası ilə də bir gənc oğ-

lan onu balta ilə qovalayır. Səfər qaçaraq gənc qızın 

qarşısına çıxdı:

– Qızım, qorxma. Mən burdayam. O oğlan kim-

dir ki, səni belə qovalayır? 

Səfər öz qızını tanımadı. Aradan illər ötmüşdü. 

Səfər həbs olunanda uşaqları hələ balaca idi. Səfər 

həbsdən çıxıb evə gələndə də heç Dilayın üzünü 

görməmişdi. Dilayın arxası atasına tərəf, üzü evə 

tərəf idi. Heç Dilay da atasını tanımadı. Narkotik 

maddələr insanı qocaldır və eybəcərləşdirir. Səfər 

çox dəyişilmişdi. 

Bu əsnada Dilayın boyunbağısı qırılıb yerə düş-

dü. Səfər əyilib boyunbağını yerdən götürdü, me-

dalyon yerə düşəndə artıq açılmışdı. İçində ailəvi 

bir şəkil var idi. Səfər o şəkli gördü. Gördü ki, bu 

onların şəklidir. Dilayın qızı olduğunu başa düşdü 

və dedi:

– Dilay, qızım. – Ona sarıldı.

– Qorxma, qızım, atan yanındadır.

Dilay gördü ki, bu adam Dilayın adını bildi və 

atan burdadır, dedi. Bildi ki, Səfər onun atasıdır. O 

da atasını qucaqladı qeyri-ixtiyari. Dilay çox qor

xurdu. Qaçmaqdan da lap əldən düşmüş, yorul-

muşdu. Dilay dedi:

– Ata, Nahid gəlir. O mənim həyat yoldaşımdır.

Nahid gəlib çatdı onlara. Üzünü Dilaya tutub 

dedi:

– Tez ol, ver bura o medalyonu. Özün də düş qa-

bağıma görüm. Evə gedirik.

Dilay dedi:

– Hə, verim, sonra gedib bunu da satasan? Son-

ra da zəhrimardan alasan? Verməyəcəm, Nahid. Əl 

çək məndən. Ayrılacağam səndən. Daha dözəcək 

gücüm qalmadı.

Səfər çox əsəbi halda dedi:

– Sən kimsən ki, o medalyonu satasan? Əl çək 

qızdan. Rədd ol, get burdan, gözüm bir də səni gör-

məsin! 

Nahid dedi:

– Başa düşmədim. Sən kimsən əəə! Bu mənim 

arvadımdır, özüm bilərəm, neynirəm. Sənə dəxli 

yoxdu. 

Səfər çox çalışdı ki, Nahidi xoşluqla qovsun or-

dan. Amma Nahid getdikcə kobudlaşmağa, söyüş 

söyməyə başladı. Səfər Nahiddən baltanı alaraq 

onun üstünə qaldırdı və dedi:

– O mənim qızımdır. Mən Dilayın atasıyam. Sən 

onu yiyəsiz bilirsən?...

İndi görərsən sən. Hələ utanmır, mənə söyüş də 

söyür. 

Səfər baltanı Nahidə zərblə vurdu. Dilay şok 

olmuşdu. Yerindəcə donub qalmışdı. Tamam başı-

nı itirmişdi. Bir vaxtlar atasından utanırdı. Amma 

indi həmin o utandığı atası onun həyatını xilas etdi. 

Amma belə də pis oldu. Bu dəfə də qatil oldu atası. 

Yenə də nəticədə bir cinayətkar sayılırdı.

Dilay atasına dedi:

– Ata, sən neylədin?! Niyə öldürdün onu! Sən qa-

til oldun! Mən bir qatil qızı oldum! Ata, sən Nahidi 

öldürməklə yenidən bizi öldürdün, məhv etdin. 

Səfər özü də şokda idi. O bir can almışdı. Qatil 

olmuşdu. Heç nə dinib-danışmadı. Tez daş sexinə 

qaçdı, mobil telefonunu götürərək dostu, sahə mü-

vəkkili olan Nazimə zəng vurdu və:

– Mən... Mən adam öldürdüm, – deyə xəbər ver-

di. – Sənə qorxduğuma görə zəng etmədim. Sən-

dən nəsə də istəmirəm, Nazim. Sadəcə səndən bir 

istəyim var. Məni şəxsən özün gəlib buradan həbs 

edəsən.

Nazim dedi:

– Sən indi hardasan? Kimi öldürmüsən? 

Səfər dedi:

– İşlədiyim və qaldığım məzarlığın qarşısında-

yam. Qızım Dilayın həyat yoldaşı Nahidi öldür-

müşəm.

Nazim dedi:

– Hal-hazırda sənin iş yerinin yaxınlığındayam. 

Beş dəqiqəyə çatıram, qardaşım.

Səfər danışıb qurtarandan sonra qızı Dilayın ya-

nına gəldi və gördü ki, Dilay ağlayır. Səfər qızının 

yanına çatdıqda üzərində olan 5650 manat pulu Di-

laya uzadaraq dedi:

– Qızım, al bu pulları. Özün də buradan uzaqlaş. 

Bilirəm. Mənim həyatda etdiyim səhvlərin qurban-

ları sizlər oldunuz. Yəni mənim ailəm. Neyləmək 

olar? Bu mənim alın yazımdır. Cinayətkar olaraq 

gəlmişəm, demək ki, dünyaya. 

Dilay atasından pulu alaraq dedi:

– Bu həyatda səhvləri bizi düşünmədən özün et-

misən. İndi qismətin boynuna atma.

Səfər dedi:

– Qızım, qısa zamanda hava limanına get, bilet 

alıb buraları tərk etməyin sənin üçün daha yaxşı olar.

Dilay dedi:

– Sən nə danışırsan, ata? Mən öz həyatımı yax-

şı yaşamaqdan ötrü anamı və qardaşımı burada 

tək buraxıb Vətənimi tərk edəcəm?! Sonum ölüm 

olsa belə, mən bu torpaqda öləcəyəm. – Pulu ata-

sına verərək əlavə etdi: – Mən bu pulu səndən ala 

bilmərəm. İstəmirəm sənin pulunu. Sənə nifrət edi

rəm. Başa düşürsən? Nifrət edirəm. Bayaq şokday-

dım. Nə etdiyimi bilmirdim. Amma artıq özüm-

dəyəm. Bizi bu vəziyyətə sən gətirdin. Həyatımızı 

zəhərlədin.

Dilay və Səfər söhbət edirdilər ki, bu anda Na-

zim gəlib hadisə yerinə çıxdı. Nazimlə gələn polis-

lər Səfərə yaxınlaşaraq, əlinə qandal vurmaq istə-

yirdilər ki, Nazim onları yanına çağırıb dedi:

– Bu gördüyünüz cinayətkar mənim uşaqlıq dos-

tumdur. Mən bu gün onun sayəsində polisdə xid-

mət göstərirəm. Gənclik illərimdə o mənə maddi və 

mənəvi dəstək göstərib. İndi isə o artıq bir cinayət-

kardır. Ona qandal vurmağınıza ehtiyac yoxdur. 

Çünki məni bura özü çağırıb və cinayətini etiraf 

edib. 

Səfər son dəfə qızı ilə görüşüb dedi:

– Qızım, mən bilirəm ki, artıq həyatda üçüncü 

böyük səhvimi etdim və mən ömürlük həbs olu-

nacağam. Kaş əlimdə keçmişə dönüb səhvlərimi 

düzəltmək şansım olaydı. Çox təəssüf olsun ki, heç 

nəyi dəyişə bilmərik.

Bu anda Nazim Səfəri çağıraraq dedi:

– Səfər, artıq getməliyik. Gəl otur maşına, gedək. 

Nazim Səfəri maşına mindirib polis idarəsinə 

apardı. Artıq cinayət yerindən uzaqlaşdılar. Səfər 

Nazimə dedi:

– Qızımın gözü qarşısında mənə qandal vurul-

mağına icazə vermədiyin üçün sənə çox təşəkkür 

edirəm, qardaşım. Amma mən bilirəm ki, bir polis 

əməkdaşının doğmaca qardaşı olsa belə, cinayətka-

rın əlinə qandal mütləq vurulmalıdır. “Şah qanun 

deyil, qanunlarımız şahdır”. İndi sənə deyirəm ki, 

maşını dayandır və mənim əlimə qandal vur. Na-

zim maşını dayandıraraq qandalı götürüb kədərli 

halda Səfərin əllərini qandalladı. Səfərə dedi:

– Kaş belə olmayaydı, qardaşım. Kaş əsəblərini 

bir anlıq cilovlaya biləydin. Kaş Nahidi qətlə yetir-

məyəydin.

Səfər dedi:

– Haqlısan, qardaşım. Amma peşman olsam da, 

faydası yoxdur. Nazim, bilirəm ki, məni irəlidə bö-

yük cəza gözləyir. Bəlkə də mən bu cəzanı çəkib 

başa vurmayacağam. Çünki ömrüm buna imkan 

verməyəcək.

Nazim dedi:

– Sənin gözün arxada qalmasın. Narahat olma. 

Mən özüm şəxsən ailənə nəzarət edəcəyəm. 

Beləliklə, Nazim Səfəri aparıb polis idarəsinə 

təhvil verdi. 

Üstündən bir neçə gün keçdi. Səfər etdiyi cinayə-

ti etiraf edib Nahidi öldürməyini belə izah etdi:

– O, axşam hava qaralan vaxtda mənim qızım Di-

layı balta ilə qovalayırdı. Təsadüfən mənim iş yeri-

min yanı ilə qaçan bir gənc xanım gördüm. Gördüm 

ki, o çox çarəsiz vəziyyətdə idi. Ətrafdan kömək 

istəyirdi. Mən ona yaxınlaşıb məsələni aydınlaş-

dırmaq istəyirdim ki, bu anda qızıma ad günündə 

aldığım boyunbağı yerə düşdü. Mən əyilib boyun-

bağını yerdən götürəndə içindəki ailəvi şəklimizi 

gördüm və o anda bildim ki, bu gənc qız mənim 

qızım Dilaydır. Elə o andaca Nahid gəlib məni küçə 

söyüşləri ilə söydü. Mən də məcbur olub Nahidin 

əlindən baltanı alıb ona iki-üç zərbə endirdim. 

Səfər bunları deyib yerinə oturdu. Dövlət itti-

hamçısı ayağa qalxaraq Səfərə ömürlük həbs cəzası 

tələb etdi. On dəqiqəlik fasilədən sonra məhkəmə 

zala gəlib Səfərin 23 il azadlıqdan məhrum olun-

mağına qərar verdi. Beləliklə, Səfər həbsxanaya get-

di və orada köhnə tanışı Asimlə rastlaşdı. Təsadüf 

nəticəsində Asim və Səfər həbsxanada bir otaqda 

idilər. Asim Səfərə dedi:

– Səndən mən nə qədər üzr istəsəm, əhəmiyyəti 

yoxdur. Çünki sən öz həyatını Vəli ilə mənə görə 

məhv etdin. Amma Vəli öləndən sonra mən dəyiş-

dim. Çünki o da çox peşman olmuşdu və mənə tə-

kid etdi ki, bir də bu işləri görməyəcəyinə söz ver. 

Mən də söz verdim. Artıq burda digər qardaşlarla 

birlikdə ibadətlə məşğuluq.

Səfər dedi:

– Asim, mən sizi deyil, özümü günahlandırıram. 

Mən nəinki öz həyatımı, hətta bütün ailəmin həya-

tını da məhv etmişəm. Sənin üçünsə çox sevindim. 

Şükürlər olsun Allaha ki, sən Allahın yoluna qayıt-

mısan.

Günlər ötməkdə idi. Səfər yaşadığı hər dəqiqə-

ni peşmanlıq hissi ilə keçirirdi. Nəhayət, çoxdandır 

ağlında olan o fikri – özünə qəsd etməyi həyata ke-

çirmək istədi. Səfər həbsxananın nəzarətçisini çağı-

raraq dedi:

– Məni həbsxana rəisinin yanına qaldır. Çünki 

ona deyiləsi sözüm var. Çox önəmlidir.

Nəzarətçi dedi:

– Sən hələ bir sözünü de görək. Nə deyəcəksən 

rəisə? 

Səfər dedi:

– Mənimlə bir otaqda mənim düşmənlərim var. 

Onlarla bir otaqda qala bilmərəm, mənə qəsd edər-

lər.

Nəzarətçi dedi:

– Sən gözlə. Mən gedim rəisə deyim, sonra səni 

onun yanına qaldıraram. 

Təbii ki, Səfər bütün bu sözləri yalandan deyir-

di. Çünki özünə qəsd etmək üçün belə bir plan qur-

muşdu. Bu söhbətdən yarım saat sonra nəzarətçi 

gəlib Səfəri rəisin yanına aparırdı ki, rəisin otağı-

nın qarşısına çatan zaman Səfər, əllərinin qandallı 

olmasına baxmayaraq, nəzarətçinin belində olan 

“Makarov” markalı silahı kabrodan çıxarıb başqa 

bir nəzarətçiyə tuşladı və qışqıraraq dedi:

– Mənim fikrim ciddidir. Mən səni güllələyəcəm. 

Postda olan əsgərlərdən biri hadisəni görərək Səfə-

rin silahı yerə atmağına üç dəfə xəbərdarlıq etdi. 

Səfər onun dediklərinə məhəl qoymayıb yenə də 

qışqırmağa davam etdi ki, mən bu nəzarətçidən 

sonra sizin hamınızı öldürəcəyəm. Əsgər “Kalaşni-

kov” avtomatından atəş açaraq Səfəri vurdu. Səfər 

yerə yıxılaraq canını tapşırdı. 

Az müddət keçdikdən sonra xəbər bütün həbs

xanaya yayıldı. Asim Səfərin vurulmasını eşidən-

də çox məyus oldu. Cəsədi Nazim gəlib götürərək 

Səfərin öz işlədiyi məzarlıqda dəfn etdi. 

Dilayla anası Gülçöhrə bu xəbəri eşidərək çox 

təlaşlı şəkildə taksiyə əyləşib, Nazimin işlədiyi po-

lis idarəsinə gəldilər və Nazimin otağına keçdilər. 

Gülçöhrə Nazimə dedi:

– Bu xəbər doğrudur? İndi o haradadır? 

Nazim dedi:

– Siz hardan eşitdiz, bacı? Bəli, çox təəssüf ki, 

doğrudur. Qardaşımı çox saxlada bilməzdim. Onu 

aparıb öz işlədiyi məzarlıqda dəfn etdirdim.

Nazim Səfəri dəfn edəndə mərhumun ailəsinə 

heç nə deməmişdi. Çünki dəfn zamanı yalnız kişilər 

iştirak edirdi.

Gülçöhrə dedi:

– Aman Allah. Bu nə xəbərdir, ilahi. Mən bura 

gələnə qədər deyirdim ki, bəlkə də yaralanıb, indi 

xəstəxanada olar. Heç inanmağım gəlmirdi. Ona 

görə sənin yanına gəldik, qardaş. Mən məhəllədən 

eşitdim. Qonşular dedi mənə. 

Gülçöhrənin taqəti qalmamışdı. Bu sözləri də 

yavaş tonda deyirdi. Dilay da, anası da çox böyük 

sarsıntı keçirirdilər. Pis də olsa, cinayətkar da olsa, 

Səfər Dilayın atası, Gülçöhrənin həyat yoldaşı idi. 

Gülçöhrə birdən huşunu itirərək Nazimin otağın-

da yerə yıxıldı. Onu güc-bəla ilə özünə gətirdilər. 

Özünə gələndə ağlamağa başladı. Gözünün yaşını 

silə-silə Nazimdən soruşdu.

– Hadisə necə baş veribdir? 

Nazim bütün hadisəni olduğu kimi onlara şərh 

etdi. Dilay Nazimə dedi:

– Axı atam nəzarətçini niyə öldürmək istəsin ki? 

Nazim dedi:

– Görünür, Səfər özünə qəsd etmək istəyib. 

Amma qaldığı otaqda bunu edə bilməzdi. Çünki 

onun üzərində intihar etmək üçün heç nə yox idi. 

O da yəqin belə bir plan qurub. Bir də ki... Səfərin 

yas mərasimini özüm keçirdəcəyəm. Sizin xərcinizə 

ehtiyac yoxdur. Səfər rəhmətlik mənim qardaşım 

idi. Mən olan yerdə sizin zəhmət çəkməyiniz doğru 

çıxmaz.

Gülçöhrə dedi:

– Allah səndən razı olsun, Nazim qardaş. Sən 

həqiqətən də Səfərə qardaşsan. 

Nazim sonra Gülçöhrə ananı və Dilayı öz maşı-

nına oturdaraq onları evlərinə apardı. Maşında da 

Gülçöhrə elə hey ağlayırdı. Ağlaya-ağlaya üzünü 

Nazimə tərəf çevirib dedi:

– İlkin atasının yas mərasimində iştirak edə bil-

məyəcək. Çünki o hərbi xidməti atasının qırxı ərəfə-

sində bitirəcək.

Nazim dedi:

– Əgər istəyirsizsə, İlkinin komandirindən icazə 

alıb onu yas mərasiminə gətirim.

Gülçöhrə dedi:

– Axı İlkin hərbi xidmətdədir. Düşmənlə 200 

metrlik məsafədə üz-üzədir. Onu gətirsəz, sonra ye

nə ora dönəcək. Fikirli olacaq. Həm də mən istəmi

rəm ki, İlkin atasının ölüm xəbərini hərbi xidmətdə 

eşitsin. Səndən çox xahiş edirəm, qardaş. Bunu etmə.

Nəhayət uzun söhbətdən sonra onlar evlərinə 

çatdılar. Dilay evə girdi, çayı isidib anası ilə özü 

üçün süzdü. Çay içərək ana-bala dərdləşirdilər. Di-

laya qonşuları olan Zenfira xanım demişdi ki, qəsə-

bədə Sənubər adlı bir xanım villalarına xidmətçi ax-

tarır. Aylıq əmək haqqı da 800 manat. Dilay anasına 

bunu dəfələrlə deməyə çalışmışdı. Amma hər dəfə-

sində nəsə çıxırdı. O anasına bu iş haqqında deyə 

bilmirdi. İndi anası ilə söhbətləşən zaman anasına 

bu iş haqqında danışdı. Anası dedi:



70

– Qızım, sənə xidmətçilik işi çətin olar.

Dilay dedi:

– Yox, ana. Heç bir çətinliyi olmaz. İşləməyə məc-

buram. Bilirəm atam ölüb, biz isə işdən danışırıq, 

amma nə vaxta qədər belə olacaq? Lap tutalım ki, 

Nazim əmi kömək elədi bizə. Onun da öz ailəsi, öz 

öhdəlikləri var axı. Biz özümüz-özümüzü dolandır-

malıyıq. Çətin də olsa, asan da olsa, işləməliyəm.

Gülçöhrə dedi:

– Hə, bir baxımdan sən də haqlısan, qızım. Xeyir-

li olsun o zaman işin.

Dilay dedi:

– Çox sağ ol, anacan. – Sonra ayağa qalxdı: – Mən 

elə bu dəqiqə Zenfira xala ilə Sənubər xanımgilə ge-

dib bu işi danışacağam. İş münasib olarsa, elə bu 

gün işə başlayacağam.

Dilay Zenfira xanımgilə gəlib onu çağırdı. Zenfi-

ra xanım və Dilay həmin sözügedən villaya – Sənu-

bər xanımgilə gəldilər. Zenfira xanım Dilayın təmiz 

bir insan olduğunu Sənubər xanıma dedi.

Sənubər xanım Dilaya gündəlik görüləcək işləri 

göstərib dedi:

– Bu işlərin öhdəsindən gələ bilərsənmi təkba

şına? 

Dilay dedi:

– Bəli.

Dilay işə qəbul olmuşdu artıq. Çətin də olsa, se-

vinirdi. Çünki artıq anası yaşlaşmışdı. Anasını iş-

ləməyə qoymurdu. Özü işləyib anasına baxacaqdı. 

Beləliklə, Dilay yan otağa keçdi, paltarını dəyişib 

işləməyə başladı. Sənubər xanımın qızı Ləman ax-

şam saatları idi ki, evə gəldi. Orada Dilayı görüb 

anasından soruşdu:

– Bu qız kimdir? 

Sənubər xanım dedi:

– Bu yeni xidmətçimiz Dilaydır. Zenfira xanım 

məsləhət gördü Dilayı. Mən ona demişdim ki, xid-

mətçi axtarıram. O da Dilaya deyib onu bura gətir-

di. Hətta Zenfira xanım Dilayın təmiz insan oldu-

ğunu, təmiz ailədən olduğunu dedi. 

Beləliklə, Dilay 10-15 gün burada işlədi. 

Sənubər xanımın qızı Ləman evdən səhər çıxıb 

axşam saatlarında gəlirdi. Bir gün Ləman qayıdar

kən çox əsəbi halda evə girib qapını çırpdı. Anası 

Ləmanın belə əsəbi halda olduğunu görüb ondan 

soruşdu:

– Qızım, nə olub sənə? 

Ləman anasının üstünə qışqıraraq dedi:

– Heç nə.

Ləman öz otağına girib narkoman dostu olan Za-

hid adlı birinə zəng vurdu və dedi:

– Mənim 4-5 narkotik aldığım tanış narkobaron 

dostlar var. Çox təəssüf ki, bu gün heç birindən he-

roin ala bilmirəm. Anam mənə məxsus olan bütün 

bank kartlarımı dondurub. Ona hardansa mənim 

narkotikdən istifadə etməyim çatıb. Zahid, mənim 

hazırda sənə verməyə pulum yoxdur. Səndən xahiş 

edirəm, mənə iki qram heroin alasan.

Zahid Ləmana dedi:

– Aleykum-salam. Yaxşıyam, sən necəsən? 

Ləman dedi:

– Zahid, indi hal-əhval halında deyiləm, nə də za-

rafat hayındayam. Çox pisəm. Lomkası gəlib zibilin.

Zahid dedi:

– Problem yoxdu. Alaram. Amma mən bilirəm 

ki, sən yüksək dozada istifadə edirsən. İndi mən sə-

nin üçün aldım. Bəs sabah, o biri gün nə edəcəksən? 

Gərək bir çıxış yolu tapasan.

Ləman dedi:

– Nə edə bilərəm, axı? 

Zahid dedi:

– Ananın kifayət qədər qızıl-zinət əşyaları var. 

Onların birini götürüb satsan, nə olacaq ki? 

Ləman Zahidlə danışanda sanki yatmışdı, yuxu-

dan oyandı. Onun ağlına çox gözəl bir fikir gəldi. 

Anasının brilyant qaşlı olan 20 karatlıq üzüyünü 

gətirib Gənclik metrosunun yaxınlığında olan uni-

vermaqda zərgərə göstərdi, təcili pul lazım oldu-

ğunu deyərək 1500 manata satdı. Hansı ki, o üzü-

yün qiyməti çox baha idi. Ləman narkoman oldu-

ğu üçün o üzüyü çox ucuz qiymətə satmağa belə 

razı idi. 

Ləman öncədən planlaşdırmışdı ki, bu üzüyü 

satdıqdan sonra gedib evdə anasına müxtəlif əşya-

ların, Dilay onlara gəldikdən sonra, itdiyini desin. 

Ləman diqqəti öz üzərindən yayındırmaq üçün 

belə bir plan qurmuşdu. Düzdür, anası ondan şüb

hələnmişdi. Amma tam əmin deyildi. Nə qədər ol-

masa da, anadır. Gerçəklərlə barışmırdı. Həm də ki, 

bu, sadəcə şübhə idi. Tam əmin deyildi. Əlində fakt 

yox idi. Ləman öz çirkin fikirlərini həyata keçirmək 

üçün anasının yanına gəlib Dilayın ondan oğurluq 

etdiyini dedi.

Sənubər xanım Dilayın atasının cinayətkar oldu

ğunu yenicə öyrənmişdi. Amma bunu Dilaya de-

mirdi. Çünki onu utandırmaq istəmirdi. Sənubər 

xanım qızı Ləmanın bu sözündən sonra gedib qı-

zıl-zinət əşyalarını yığdığı balaca sandığa baxdı və 

birdən gördü ki, həyat yoldaşının aldığı brilyant 

qaşlı üzük orada yoxdur. Tez telefonu əlinə götürüb 

polisə zəng vurdu və evindən xidmətçinin oğurluq 

etdiyini polisə bildirdi. Yarım saatdan sonra qapı 

döyüldü. Dilay qapını açdı. Polislər içəri daxil oldu. 

Dilayın heç nədən xəbəri yox idi. Sənubər xanım 

pəncərədən polislərin gəldiyini görərək üst mərtə-

bədən aşağı düşdü. Dilayı göstərib dedi:

– Bu xidmətçi mənim 20 karatlıq brilyant qaşlı 

üzüyümü oğurlayıb.

Dilay çaşqın vəziyyətdə qalmışdı. Gözlərindən 

yaş süzülərək dedi:

– Mənim heç nədən xəbərim yoxdur. Siz nə danı-

şırsız, Sənubər xanım?...

Sənubər xanım Dilaya dedi:

– Mənim üzüyümü evimdən sən oğurlamısan. 

Mən səni yaxşı biri bilmişdim. Amma deyilsənmiş. 

Cinayətkarın qızı elə cinayətkar olar!

Dilay dedi:

– Nə olsun ki, mənim atam cinayətkardır? Atamın 

bir səhvinin qurbanı mən olmalıyam? Mən onun 

kimi deyiləm. Mənim heç nədən xəbərim yoxdur. 

Hətta vaxt olacaq ki, siz üzüyünüzü haraya qoymu-

sunuzsa, oradan tapacaqsınız və ya kim oğurlayıb-

sa, o tapılacaq. Əminəm, bu dediyiniz sözlərə görə 

çox peşman olacaqsınız.

Sənubər xanım dedi:

– Kəs səsini. Hələ danışır da, utanmaz. Sən han-

sı üzlə danışırsan? Burada üç nəfərik. Qızım, sən 

və mən. Ya o üzüyü qızım götürməlidir, ya da sən. 

Əlbəttə ki, sən götürmüsən. Qızım öz evindən niyə 

oğurluq etsin ki? Nəsə pul-filan lazım olsaydı, mənə 

deyərdi. Əgər mən bilsəydim ki, sən bir cinayətkar 

qızısan, səni heç evimə belə buraxmazdım.

Polislər Sənubər xanımı polis idarəsinə dəvət 

etdilər, izahat üçün. Dilayı da polis maşınına min-

dirib eyni ünvana apardılar. Təhqiqat şöbəsində 

yeni çalışan Nazimin qapısını döyüb polislər içəri 

girdilər. Nazim Dilayı görcək kreslosundan qalxıb 

polislərdən təlaşla soruşdu:

– Nə olub? Bu xanım nə edib? 

Polislərdən biri dedi:

– Cənab müstəntiq! Bu xanım oğurluqda şübhəli 

şəxs qismində dindirilməyə sizin yanınıza gətirilib. 

102 qaynar xəttinə şikayətçi Sənubər xanım zəng 

vuraraq bu haqda məlumat vermişdir. Biz də növ-

bətçi hissədən məsələni aydınlaşdırmaq üçün sözü 

gedən ünvana getdik və şikayətçi bildirdi ki, onun 

evində xidmətçilik edən bu xanım şikayətçinin 20 

karatlıq brilyant qaşlı üzüyünü oğurlayıb. Biz də bu 

xanımı şübhəli şəxs qismində buraya gətirdik. 

Onları diqqətlə dinləyən Nazim dedi:

– Başa düşdüm. Siz çıxa bilərsiniz daha.

Dilay ağlayırdı. Nazim Dilaya dedi:

– Qorxma, qızım. Mən bilirəm ki, o üzüyü sən 

götürməzsən. Çünki mən sizin ailəni yaxından ta-

nıyıram. Bilirəm ki, siz ac-susuz qalsanız belə, elə 

şey etməzsiniz. Çünki sizə Gülçöhrə xanım halal 

zəhmətilə halal tikə yedirib və sizi boya-başa çat-

dırıb.

Dilay dedi:

– Nazim əmi, vallah mənim xəbərim yoxdur o 

üzükdən. Mən orada təzə işləməyə başlamışam. 

Təxminən 15-20 gün olar ki, mən orada işləyirəm.

Dilayın ağzından söz qurtarmamış Sənubər xa-

nım qapını açaraq içəri girdi və yenidən Dilayı 

təhqir etməyə başladı.

Nazim dedi:

– Siz kimsiniz ki, mənim otağımda belə yüksək 

səslə danışırsız, xanım?! Səsinizin tonunu endirin. 

Harada olduğunuzu unutmayın.

Sənubər xanım keçib stulda əyləşdi. Nazim Dila-

ya, sən də əyləş, dedi.

Dilay gələndən ayaq üstə idi. Elə hey ağlayırdı. 

Əyləşmək ağlına gəlməmişdi. Sadəcə gerçəklərin 

ortaya çıxmasını istəyirdi və tez ordan çıxıb getmə-

yi istəyirdi; başqa da heç nə.

Nazim Sənubər xanıma dedi:

– Buyurun. İndi evinizdən oğurluğun necə baş 

verdiyini mənə danışın.

Sənubər xanım olanları Nazimə danışdı. Hətta 

qızı Ləmanın ona dediyi sözü də dedi:

– Mənim qızım Ləmanın müxtəlif əşyalarını 

dəfələrlə bu qız oğurlayıb. Mən bu qızdan şikayət-

çiyəm. 

Nazim bir anlıq hər şeyi ağlında götür-qoy etdi. 

Stolun üzərindən ağ vərəq götürərək Sənubər xanı-

mın qarşısına qoydu və xanıma qələm verib ərizə 

yazmağı tələb etdi. Sənubər xanım ərizəni bitirərək 

Dilaya dedi:

– Sən mənim üzüyümü qaytarmasan, mən səni 

həbs etdirəcəyəm. Dilay çarəsiz halda ağlayaraq Sə-

nubər xanıma dedi:

– Sizin üzüyünüzdən mənim xəbərim yoxdur. 

Niyə mənə inanmırsız, axı? 

Sənubər xanım yenə inadından əl çəkmədi:

– Sən bir cinayətkar qızısan. Mən sənə necə inana 

bilərəm? Sən də atan kimi bir cinayətkarsan.

Nazim Sənubər xanımın sözünü kəsib yenidən 

ona xəbərdarlıq etdi:

– Siz deyəsən unutdunuz ki, polis idarəsində

siniz.

Yenidən Sənubər xanıma ağ vərəq verib bütün 

hadisənin necə baş verdiyini izahat şəklində yaz-

mağı tələb etdi. Sənubər xanım izahatı da yazıb 

tamamladı. Nazim izahatı əlinə götürüb oxudu və 

oxuyan zaman ağlına bayaqkı fakt da gəldi. Bu za-

man başa düşdü ki, bu hadisəni Sənubər xanımın 

qızı Ləman törətmiş ola bilər. Həm də həmin izahat-

da yazılmışdı ki: “evdə qızım Ləman, Dilay və mən 

oluram. O otağa bizdən başqa heç kəs girib-çıxmır. 

Əgər evimə başqa oğru gəlsəydi beş yüz minlik qı-

zıl-zinət əşyamı da aparardı”. 

Nazim izahatı oxuyub qurtardıqda Sənubər xa-

nıma baxıb gülümsəyərək dedi:

– Sizin bu izahatda bəhs etdiyiniz Ləman xanım 

harada işləyir? 

Sənubər xanım dedi:

– Mənim qızım heç bir yerdə işləmir.

Nazim dedi:

– Sizin qızınız hər gün evdə olur? 

Sənubər xanım dedi:

– Xeyr. O səhər gedib axşam gəlir.

Nazim soruşdu:

– Bəs qızınız işləmirsə, niyə evdən səhər gedib 

axşam saatlarında qayıdır? Siz ondan bir valideyn 

olaraq soruşmusunuzmu hara gedir? 

Sənubər xanım dedi:

– Ləmanın atası öləndən sonra o çox sarsıntı ke-

çirtdi və bir müddət xəstəxanada yatdı. O zaman-

dan mən onun üstünə çox getmirəm. Qorxuram 

yenə xəstələnər. Yenə ona nəsə olar. O çox həssas-

dır. – Birdən Sənubər xanım çaşaraq əlavə etdi: – 

Düzdür, mən Ləmana heç nə demirəm. Ancaq çox 

bədxərclik edirdi. Ona məxsus bütün bank kartları-

nın fəaliyyətini dayandırmışam ki, nəsə lazım oldu 

məndən gəlib alsın pul. Özünə qalsa, batırar bizi.

Nazim gülümsəyərək dedi:

– Xanım, siz bu yazıq qızın üstünə niyə düşmü-

süz ki? Heç öz qızınızdan şübhələnmək ağlınıza 

gəlməyib? Bəlkə elə evdən sizə məxsus olan o üzü-

yü qızınız Ləman aparıb. Kartlarını dondurmusu-

nuz. O da məcbur olub sizdən oğurluq etməyə...

Deməli, siz indi məni dinləyin. Məlum məsələdir 

ki, üzüyü əgər qızınız aparıbsa, onu siz zəng edib 

buraya çağırsanız, o qorxusundan buraya gəlməyə-

cək. Siz elə dərhal indicə qızınıza zəng vurub deyin 

ki, təcili olaraq polis idarəsinə gəlsin.

Sənubər xanım dedi:

– Axı mənim telefonumu qapıdan içəri girəndə 

alıblar. Mən necə zəng edə bilərəm? 

Nazim öz telefonunu Sənubər xanıma verərək 

dedi:

– Buyurun. Mənim telefonumla zəng edin.

Sənubər xanım telefonu alaraq qızına zəng etdi 

və dedi:

– Alo. Salam, qızım. Mən hələ də polis idarəsin-

dəyəm. Səni də bura çağırıblar. Yəni bura gəlib iza-

hat verməyin vacibdir.

Ləman dedi:

– Salam, ana. Mənim ora gəlməyə vaxtım yox-

dur. Sən izahat vermisən də, yetərlidir bu. Bizdən 

oğurluq olunub, biz oğurluq etməmişik ki? Evdə-

kilərdən biri gəldi, yetərlidir. İnan, çox işim var. 

Mən ora heç cür gələ bilmərəm, təəssüf.

Nazim Sənubər xanıma dedi:

– Gördünüzmü? Bütün şübhələrim doğru çıxır 

yavaş-yavaş. Sizə məxsus olan o üzüyü qızınız 

oğurlayıb sizdən.

Nazim göstəriş verdi ki, Ləmanın mobil telefo-

nundan çıxan və gələn zənglər, whatsapp yazışma-

ları hamısı yoxlanılsın. Aradan bir saat keçdikdən 

sonra otağın qapısı döyüldü. Polis serjantı otağa 

daxil olub Ləmanın Zahidlə danışdığı səs yazılarını 

və whatsapp yazışmalarını təqdim etdi.

Nazim səsləri dinlədi və mesajları oxudu. Sənu-

bər xanıma da göstərdi və daha sonra polis serjant-

larına göstəriş verdi:

– Gedin, bu cinayətkarı bura gətirin dərhal.

Polislər otaqdan çıxdı.

Nazim Sənubər xanıma dedi:

– Siz bir günahsız insana böhtan atdınız. Dilayı 

elə mənim yanımda təhqir edirdiniz. Sizin xəbəri-

niz varmı ki, əgər Dilay sizdən şikayətçi olsa, sizi 

həbs edəcəyik? Hətta qızınızın səs yazısından da 

məlum olduğu kimi, narkotik vasitələrdən istifadə 

edirmiş. Artıq bizim edə biləcəyimiz heç nə yoxdur. 

Hər şey Dilaya bağlıdır. 

Sənubər xanım Dilayın günahsız olduğunu gö-

rüb Dilaydan üzr istədi və Dilayın işinə qayıtmağı-

nı xahiş etdi.

Dilay dedi:

– Qorxmayın. Mən vicdansız biri deyiləm. Sizi 

bağışlayıram. Sizdən də, qızınızdan da şikayətçi ol-

mayacağam. Qaldı ki, iş məsələsinə, yox. Mən bir 

daha orada işləyə bilmərəm, sizin o qədər təhqirlə-

rinizdən sonra.

X

Aradan xeyli vaxt keçmişdi. Artıq İlkin əs-
gərlikdən dönmüşdü. Atasının ölümünü, 

bacısının başına gələnləri yenicə öyrənmişdi. Elə 
anası Gülçöhrə xanım olan-bitəni İlkinə danışmış-
dı. Onu da demişdi ki, atanızın uşaqlıq dostu Na-
zim bizə sahib çıxır. Bizə dolanışıq üçün o pul verir. 
Bacının bu iş məsələsindən sonra bacının işləməsi-
ni istəmədi. Dedi ki, “bilirəm pula ehtiyacınız var. 
Amma insanlar çox pisdir. Zəmanə dəyişib. Dilay 
daha işləməsin. Səfər sizi mənə əmanət edib. Sizə 
mən pul verəcəm. Nə qədər lazım oldu, heç çəkin-
mədən məndən istəyə bilərsiniz”. Allah həqiqətən 
də Nazim qardaşdan razı olsun. Mən bu günə qə-
dər onun kimi yaxşı insan görməmişəm. Elə insan-
lar çox azdır.

İlkin dedi:

– Daha mən gəldim, ana. Çətinlik çəkməyinizə 

icazə verməyəcəyəm. Nazim əmi də sağ olsun, bu 

günə qədər kömək edib sizə. Artıq ehtiyac yoxdur. 

Mən yanınızdayam. 

Dilay İlkin üçün çay süzdü. İlkin çayını içib qur-

tardı və dedi:

– Mən daha gedim. Vaxt itirmək olmaz. Gedim iş 

axtarmağa. 

İlkin düşünürdü ki, əsgərlikdən gəlmişəm. Pu-

lum yox, anam xəstə, bacım da işləməsin. Nazim 

əmi də mən burda olmayanda çox kömək edib 

ailəmə. Daha mən burdayam. Nazim əminin mən 

burda ailəmin yanında ola-ola kömək etməsi yaxşı 

olmaz. Evi mən dolandırmalıyam. Özümün də ya-

şım ötür. Evlənməliyəm. 

Anası və bacısı ona uğur dilədi. İlkin başqa bir 

yanacaq doldurma məntəqəsində işə düzəldi. Bir 

neçə gün işə gedib-gəldi. Daha sonra müdirin başqa 

işlərlə məşğul olduğunu öyrəndi. Sən demə, müdir 

mafiya başçısı imiş. Yanacaq doldurma məntəqəsin-

də bütün işçilər ondan qorxurlarmış. Bunu İlkinə 

elə oradakı işçi dostlarından biri demişdi. İlkin iş-

dən çıxmaq istədi, müdir ondan səbəb soruşanda 

isə İlkin çaş-baş qaldı ki, nə desin. Yalandan nə deyə 

bilərdi ki? İlkin mafiya başçısı ilə üz-üzə qalmışdı. 

O bir qatil idi. Ondan hər şey gözləmək olardı. 

Müdir İlkinin üzündəki qorxu hissini anladı. 

Başa düşdü ki, İlkin daha hər şeydən xəbərdardır. 

Əslində buna çox sevinmişdi. Çünki, İlkini də bu 

işlərə cəlb edəcəkdi. İlkin istədi ki, hər şeyi Nazimə 

desin. Bu bəladan bəlkə onu Nazim qurtara bildi. 

Amma qorxurdu. Müdiri tutsalar belə, onun çoxlu 

adamları olacaq bayırda. İçəridən əmr edə bilərdi 

ki, İlkinin ailəsini öldürsünlər. Ona görə İlkin də 

onlara qoşuldu. Onlardan biri oldu.

Dəfələrlə müdir ona bağlamalar verdi. İlkin də 

satırdı müdiri üçün. Bir dəfə yenə də müdiri Zakir 

ona qara bağlama vermişdi. Sən demə, polislər çox-

dan İlkini nəzarətə alıbmışlar. Elə narkotik satan 

yerdəcə polislər İlkini tutub həbs etdilər. Anası bu 

xəbəri eşitdi. Dözə bilmədi bu acı ruzigarə. Oğlu-

nun da, atası kimi, həyatı məhv oldu. Gülçöhrə ana 

dünyasını dəyişdi. Bu xəbərə tab gətirə bilməmişdi. 

Ürəyi dayanmışdı. Dilay çox böyük sarsıntı keçirir-

di. Ən birinci atası getdi, sonra qardaşı həbs olun-

du, sonra isə anası rəhmətə getdi. Daha dözəcək 

taqəti yox idi. Günü-gündən gültək solurdu. Nazim 

gəlib çıxdı. Gülçöhrə xanımın dəfn, məclis işləri ilə 

məşğul oldu. Dilaya dedi:

– Qızım, bilirsən ki, mən səni öz qızım qədər çox 

istəyirəm. Daha heç kəs yoxdu ətrafında. Belə tək 

yaşamağını, tək qalmağını istəmirəm. İstəyirəm ki, 

daha üzün gülsün, xoşbəxt olasan. Çox əziyyətlər 

çəkmisən. Mən istəyirəm ki, mənim gəlinim olasan. 

Oğlumla ailə həyatı qurasan.

Dilay razılaşdı.

XI 

İllər ötdü. Dilayın çox xoşbəxt bir ailəsi olmuş-

du. Elnurla çox firavan yaşayırdı. Hətta, iki 

uşaqları da olmuşdu. İlkinin isə həbs müddəti bit-

mişdi. Bacısı ilə türmədən telefonla danışırdılar. Ba-

cısının yenidən evləndiyini, çox xoşbəxt olduğunu 

bilirdi. Bacısı ona danışmışdı. İlkin nə vaxt çıxaca-

ğını Dilaya deməmişdi. İstəyirdi ki, sürpriz olsun. 

Birdən bacısıgilə getsin. Daha bütün pis günlərin 

keçdiyinə inanırdı. Daha pis işlər görməyəcəkdi. 

Bacısı kimi həyatını dəyişmək, xoşbəxt olmaq, ev-

lənmək istəyirdi.

Lakin heç nə düşündüyü kimi olmadı. Mafiya 

ondan acıq çıxacaqdı. O malları polisə verməməli, 

bir yerdə gizlətməli idi. Mafiyaya ziyan vurmuşdu 

bu hərəkəti ilə. İlkin həbsdən çıxan kimi mafiya baş-

çısı olan müdiri Zakir İlkinə dedi:

– Sənə iki şərt qoyuram. Ya borcunu qaytar, ya da 

yenidən bizə qoşul. Bizim üçün satış et yenə.

İlkin dedi:

– Mən həbsdən indi çıxmışam. Pulum yoxdur. 

Mənə vaxt verin, qaytarım borcunuzu. Sizə qoşul-

mağımı isə düşünməyin. O işlərdən uzağam daha. 

Zakir bu sözlərdən çox əsəbiləşdi və silahını çıxarıb 

İlkini vurdu. Sonra onun cəsədini dənizə atdılar. 

Bir həftədən sonra cəsədi tapıldı. Dilay bu xəbəri 

eşidib havalandı. Qardaşına bağlı idi. Bütün ailəsi-

ni itirmişdi. Daha hər şey yaxşı olacaqdı. Qardaşı-

nı evləndirəcəkdi, amma olmadı. Neçə-neçə ailələr 

məhv oldu, ulduzları söndü...

R Ə V A Y Ə T

Dinləyin siz məni, dostlar, amandı,

Bu bir hekayədi, olmuş romandı.

Namərd edir həyat – qovaraq mərdi,

Bu başı bəlalı insan Səfərdi.

Öz işi, öz gücü, öz yaşayışı,

Bir başqaydı bu dünyaya baxışı.

Gül qönçəsi – iki gözəl övladı,

Yaşayırdı gözəl, xoşbəxt həyatı.

Bilmirdi ki, əsər qara ruzigar,

Bu dünyanın yaxşısı var, pisi var.

Olacağı bilməyirsən heç zaman,

Vardı qonşuluqda iki narkoman.

Bir gün onu, bir gün bunu soyurdu,

İnsanları gözü yaşlı qoyurdu.

Həyatları belə davam edirdi,

Acı həyat, boş zamanlar gedirdi.

Qonşulardan, nə gəldi, atırdılar,

Mala görə hər şeyi satırdılar.

Düşmüşdülər dərin quyu dibinə,

Girirdilər qonşuların evinə.

Deyirdilər nə gəldi yalanları,

Səfər də görürdü bu olanları.

Neçə dəfələrlə başa salmışdı,

Onun sözü boş havada qalmışdı.

Bu işlər Səfərə təsir etmişdi,

Səfər ailəsilə toya getmişdi.

Heç bilmirdi nələr olacaq, nələr,

Qayıdanda görüşdüyü səhnələr

Ev-eşiyi yığıb aparmışdılar,

Gülünü dibindən qoparmışdılar.

Getdi axtarmağa tapsın onları,

Görüb söhbət etdi narkomanları.

Nə üçün eylədiz mənə siz bunu,

Belə tezmi gəldi həyatın sonu.

Dedilər bu yükü daşıyanmarıq,

Malsız bir dəqiqə yaşayanmarıq.

Ağladılar, yaş da gəldi gözlərə,

Səfər məəttəl qaldı belə sözlərə.

Bilmədi ki, nə söyləsin biçarə,

Mal nədi ki, sizi qoyub avarə.

Pul çıxartdı, get mənə də al, gətir,

Mən də baxım görüm nədir mal, gətir.

Bir səhv ilə həyatını batırdı,

Damarda mal, gecə-gündüz yatırdı.

Düşünmədi bu həyat bir nağıldı,

Gözəl evi, ailəsi dağıldı.

Yolun çaşdı, dostlarına qarışdı,

Narkomanlıq həyatıyla barışdı.

Günlər keçir, aylar, illər axırdı,

Hamı buna kinayə ilə baxırdı.

Gör nələr baş verir olduğu kənddə,

Yaxında olurdu qonşu Qamət də,

Sanki hara getsə, onu güdürdü,

Harda görsə, Səfərə lağ edirdi.

Bir gün də sabahı qarə açıldı,

Sanki gözlərindən alov saçırdı.

Bir təhər qalxıb yerindən durur,

Əldəki bıçaqla Qaməti vurur.

Acı keçir hər dəqiqə, saatı,

Başlayır Səfərin türmə həyatı.

Dostu narkomanlar eşidir bunu,

Deyirlər çatıbdır Səfərin sonu.

Ona şirniyyatlar, bal gətirirlər,

Qarpızın içində mal gətirirlər.

Deyirlər ki, açılacaq yolları,

Şumon vaxtı ələ keçir malları.

Bu işlərə mat-məəttəl qaldılar,

Əldə qandal onlar da həbs oldular.

Dərdlərini birlikdə bölüşdülər,

Qazamatda Səfərlə görüşdülər.

Aylar, illər keçdi, zaman ötüşdü,

Səfərin sroku gəldi yetişdi.

Qara çirkablarda batıb-boğulub,

Səfər hara getsin, ev də dağılıb.

Gözləri qaralıb yıxılır yerə,

Oğlu əsgər gedib, qızı da ərə.

Hər tərəfdən əl-ayağı üzüldü,

Baş daşı sexində işə düzəldi.

Necə işləyəcək Səfər bu hallı,

Göz qaralır, damar mallı, baş hallı.

Lomka gəlir, baş divara döyülür,

Diz qatlanır, şux qaməti əyilir.

Döyür başa, düşdüm haldan-hala mən,

Niyə düşdüm belə qara yola mən?

İşləyə-işləyə damara, qola,

Bir təhər gününü verirdi yola.

Qara yolda qara güllər əkəcək,

Nə bilsin ki, başı bəla çəkəcək.

Yenə gecə, yenə səhər açılır,

Günəş doğur aləmə nur saçılır.

Baş dumanlı, Səfər də iş başında,

Bir iş görür yenə məzar daşında.

Baş qarışıb qulağına səs gəlir,

Kimsə ölür, sanki son nəfəs gəlir.

Tez qalxdı, göz sataşdı bir qıza,

Göy üzündə süzən mavi ulduza.

Qız qaçırdı, kimsə onu söyürdü,

Əlində qırmancla onu döyürdü.

Bunu görən Səfər qabağa durdu,

Əldəki baltayla oğlanı vurdu,

Hiss etdi ki, ölüm necə yaxındı.

Qız qorxudan ağlayaraq yıxıldı,

Bərk tutmuşdu ovcundakı klonu,

Səfər bir təhərlə qaldırdı onu.

Dedi: qızım, saralmısan, solmusan,

Bu klonu söylə hardan almısan?

Qız söylədi: bu dünya mənə dardır,

İtkin düşmüş atamdan yadigardır.

Bu dünyada gördüklərim hədərdi,

Anam deyib atanın adı Səfərdi.

Əsdi qara külək, Səfər hal oldu,

Danışmadı, sanki dili lal oldu.

Dedi: qızım, atan mənəm, bu mənəm,

Qəlbinizə yarə mənəm, qəm mənəm.

Dolanaram qamətinə, boyuna,

O klonu mən asmışam boynuna.

Qara ölüm etdi məni viranə,

Həsrət qoydu bu işıqlı dünyayə.

Qız ağladı, atasına sarıldı,

Göy gurladı, dünya iki yarıldı.

Bu zaman yetişdi gəldi polislər,

Göz-gözə dayandı, oyandı hisslər.

Qızın gözü yaşlı, pis oldu halı,

Səfərin qoluna vurdu qandalı.

Atanı qızından zorla aldılar,

Sanki bir aslanı tora saldılar.

Qara ölüm namərd edər hər nəri,

Gətirdilər qazamata Səfəri.

Mal verən yox, yarpaq kimi əsirdi,

Dişlərilə damarını kəsirdi.

Gecə oldu, yenə səhər açıldı,

Günəş çıxdı, aləmə nur saçıldı.

Qazamatı yığdılar bir araya,

Səfər də onlarla çıxdı sıraya.

Saxlamadı naləsini, ahını,

Tez götürdü konvoyun silahını.

Dedi: qalmayıbdır canda dözümü,

Yanıma gəlməyin, vurram özümü.

Əmr gəldi: aşağı sal silahı,

Tək deyilsən, hamının var günahı.

Eşitmədi, desələr də nə qədər,

Bildiyini eləmək istədi Səfər.

Xəbər getdi vışkadakı əsgərə,

Nişan alsın, atəş açsın Səfərə.

Bir xatirə qaldı məzar daşından,

Əsgər atəş açıb vurdu başından.

Keçmiş xatirələr keçdi, ağladı,

Səfər taleyini belə bağladı.

Öz dostları arxasınca getdilər,

Gətirib məzarda dəfn etdilər,

Görən harda qaldı Səfərin qızı.

Əzab, əziyyətlə o dan ulduzu,

Yayılıb hər yana sorağı, ünü.

Təkcə çəkir bu həyatın yükünü,

Anası yataqda, ana xəstədir.

Yarası dərindir, o can üstədir,

Qız yazıq başlayıb gültək solmağa,

Anaya pul lazım dərman almağa.

Qız dua eyləyir, anası yatır,

Dərman almaq üçün saçını satır.

İş axtarır tapır təmizləyici,

İşini aparır qürur verici.

Bilmirdi ki, işlər olacaq yaman,

Nə bilsin ki, evin qızı narkoman.

Oğurlayıb anasının boyun zəncirin,

Müşkülə salacaq onun işlərin.

Yazıq qız düşmüşdü qorxu, təşvişə,

Ev yiyəsi onu verdi polisə.

Polis gəldi qızı tutub saxladı,

Nə yaxşı ki, kameranı yoxladı.

Gələn polis Səfərin dostu Nazim,

Dedi: qorxma, rahat ol, mənim qızım.

Haqq, ədalət hər tərəfdə doğrudur,

Sən təmizsən, evin qızı oğrudur.

Ev yiyəsi çox söylədi, qal, getmə,

Narkomana görə məni tərk etmə.

Bundan sonra qız oranı tərk etdi,

Nifrət ilə çıxıb evinə getdi.

Gözünün yaşını ağladı, sildi,

Bir müddət sonra qardaşı gəldi.

Qardaş gəlib çıxdı evin dirəyi,

İşləyirdi qazanırdı çörəyi.

İş tapmışdı yanacaq doldurmada,

Xəstə anasını çatdırsın murada.

Gecə-gündüz zəhmətlə işləyirdi,

Ailəsin ağ günə səsləyirdi.

Öz işində olmuşdu hər sınaqda,

Bilmirdi ki, nə gözləyir qabaqda.

Ehtiyac var idi hər dəqiqə pula,

O təmiz əlləri bulaşdı mala.

Gül kimi balalar mal ilə gedir,

Onu da yolundan çıxartdı müdir.

Dedi: gəl bunu et, pulçun ağlama,

Verdilər əlinə qara bağlama.

İstədi ki, tez çatdırsın mənzilə,

Tutdu polis getdi gör neçə ilə.

Ehtiyatlı olmadı bu həyatda,

Cavan ömrü keçəcək qazamatda.

Hamı kimi azadlıqda gəzəmmədi,

Yazıq ana bu dərdə dözəmmədi.

Dözəmmədi belə ağır töhmətə,

Həyat söndü, getdi ana rəhmətə.

Dünyanı məhv edir ağ da, qara da,

Qız qalmışdı heç kimsəsiz arada.

Ağlayaraq saçlarını yolurdu,

Çiçək idi, günü-gündən solurdu.

Nazim eşitmişdi bu olanları,

Unutmurdu Səfərdən qalanları.

Səfər ona yaxın yoldaş olmuşdu,

Unudulmaz xatirələr qalmışdı.

Sağlığında sıxmış idi əlini,

Söz vermişdi qızın olar gəlinim,

Əhd etmişdi, əhdinə sadiq qaldı,

Səfərin qızını oğluna aldı.

Öz balası kimi çəkdi nazını,

Xoşbəxt etdi yaxın dostun qızını.

Görün nələr oldu qara ölümnən,

Can qurtarmaq çətin belə zülümnən.

Nə qədər cavanlar məhv olur, ölür,

Nə qədər insanın ulduzu sönür.

Məhv edir dünyanı, bu kainatı,

Belə olur narkomanın həyatı.

Bu əsəri yazan Vüqar Türkanlı,

O da dörd divarda, qolları bağlı.

İllər keçir, heç özün də bilmədən,

Qızın qardaşı da çıxır türmədən.

Elə bilir təhlükələr sovuşur,

Gəlib doğma bacısına qovuşur.

Bilmirdi ki, dünya ona dar olar,

Qara ölüm yenə ona yar olar.

Harda olsa, kölgətək izləyirdi,

Mafiya çöldə yolun gözləyirdi.

Onlar gəlib dörd tərəfi almışdı,

Aralarında pul söhbəti qalmışdı.

Çağırdılar, qabağına şərt qoydular,

Sanki dərisini candan soydular.

Dedilər: qarşında iki yolun var,

Bizimlə sazişin, imzan, qolun var.

Ya borcunu qaytar, ya qoşul bizə,

Əməl et verdiyin, dediyin sözə.

Oğlan cavab verir, deyir, dardayam,

Əl çəkin bu yoldan, uzaqlardayam.

Özüm ayaq üstə durmaq istərəm,

Xoşbəxt ailəmi qurmaq istərəm.

Qulaq asmadılar onun sözünə,

Baxmadılar yaşla dolan gözünə.

Başı üstə qara matəm qurdular,

Çıxartdılar silah ilə vurdular.

Ümidlərlə yaşayırdı sabaha,

Öldü, getdi batmamaqçün günaha.

Qara mafiya bitirdi öz işini,

Atdılar dənizə onun nəşini.

Heç bilmədən həyatında səhv olur,

Neçə oğul bircə səhvdən məhv olur.

Elə ki, vurdular nəşi atıldı,

Bir həftədən sonra nəşi tapıldı,

Bu əsəri yazan Türkanlı Vüqar,

Daim insanlara o kömək olar.

Xeyirxahlıq edər, görər işini,

O çıxartdı sudan onun nəşini,

Vətənpərvərlik hissi vardı canında,

Dəfn eylədi anasının yanında.

Qara ölümlərə qoy lənət olsun,

Vüqarın sözləri nəsihət olsun.

Uzaq olsun qara işlər, bəlalar,

Azad olsun, xoşbəxt olsun balalar.

Tanısınlar haqqı, düzü, doğrunu,

Hiss etməsin qara ölüm ağrını.

Bu yol qara, bu yol ölüm, keçməyin,

Narkomanlıq həyatını seçməyin.

Vüqar Türkanlı da deyər sözünü,

Vətən üçün sipər edər özünü.

Təmiz həyatını xalqa bağlayıb,

Vətən üçün işlər görüb, ağlayıb.

Onun hər kəlməsi xoş gələr bizə,

Allah rəhmət etsin şəhidlərimizə.

Bu müharibə vaxtı o da çalışdı,

Hər dəqiqə alovlandı, alışdı.

Yazdığı bu əsər daim qalacaq,

Bütün nəsillərə örnək olacaq.



Şairlərdən narkotik haqqında 
bədahətən deyilənlərdən:

İlahi, gör necə narkotika hər gün yayılır, 
Bu bizimçün də elə bir biabırçılıq sayılır, 
Hamısı tövbə eləyərəm eləyərəm deyə ayılır, 
Cismi torpağa qoyulur can özünə gələnə qədər.

Tərlan Maştağalı
 
Narkotika xeyli cavanlar dal atıb, 
Yara basıb hər yerini baxırsan xal atıb, 
Oğul da var bir dənə sən ölnən mal atıb, 
Çarə həkimnən, metadomnan olmayıb.

Ruslan Müşfiqabadlı

Mən deyirəm meyxana dağlarıynan, 
Arif fəxr eləyir qonağlarıynan, 
Oturub-durma sonanın uşağlarıynan, 
Zatı qırıqlar mala dartır səni.

Vüqar Biləcəri

Xoş ola imanı onun çoxalsın, 
Mömin odu ibadətdə ucalsın, 
Mal elə zibildir soxaya qalsın, 
Cavanların çoxusu korlanıb gedir.

Şakir Binəqədi


